
Алтайдыҥ јаҥы бичигине канайда ӱӱренер. 

 

Бу «jаҥалиф» деп, (jaҥы алтай бичик-тӧс») бичикти, азыйда бичикке 

ӱӱренген алтай улус jaҥы бичик-таҥма-ла «јаҥалифла» баскан бичикти 

кычырарга да, бичиирге де ӱӱрензин деп, чыгарган. 

Jaҥaлиф - бичикти канайда кычырар, канайда бичиир, боо канайда 

ӱӱренер? — деп, кӧп кижининг сагыжына кирер эмес пе? Алган тарыйында 

кижиде ондый сагыш бар болоры јолду. Је мунда мениҥ айткан сӱме-сӧсти 

jaкшы јазап шӱӱп, сананып, сагышка аланган кижи jaнaлиф-бичикти 

кычырарга, бичиирге ӱӱренеринеҥ јалтанбас, чӧкӧбӧс, мениҥ аткан сӱме-

сӧстӧҥ кыйбас болзо, тапту бачым ӱӱренип алар. 

Бистиҥ азый бичиктерди базатан бичик-таҥмалар (буквалар) бир башка, 

колла бичийтен бичик-таҥмалар база бир башка, олордыҥ кажызы да јаанду-

кичинектӱ. Эмдиги бу јаҥалифтиҥ бичик-таҥмалары база ондый ок – бичикти 

базатаны бир башка, колла бичийтени база башка, олордыҥ кажызы да јаанду-

кичинектӱ ок болып јат. 

Јаҥалиф-бичиктиҥ эҥ бажында беш башка таҥманы ӱч јол эдип баскан. 

Баштапкы (ӱстӱндеги) јолдо — бичик базар таҥмалар, экинчи јолдо — чике 

ӱстӱнде турган бичик-таҥмаларды колла канайда бичийтенин салган (олордыҥ 

кажызын да јаанду кичинектӱ эдип, эжерлеп салган), ӱчӱнчи јолло турган азый 

бичик-таҥмалар ла чике ӱстӱнде турган јаҥы бичик-таҥмаларды канайда адап, 

айдатанын темдектеп салган. 

Јаҥы бичик-таҥмаларга кӧс ӱӱренип турзын деп, ӱӱренип турган кижи 

Јаҥы бичикти кычырарга тазыгып турзын деп, бир кезек сӧстӧр базылган. 

Мунаҥ ары јаҥы бичик таҥмалар бирдеҥ-бирдеҥ кожылып браадар бу 

јаҥы бичик-таҥмаларды јаан эдип, баскан: баштапкызы — бичик базатаны 

(јаанду-кичинектӱ), оноҥ ары — кол ла бичийтени (база јаанду-кичинектӱ), 

калганында — алдында турган јаны бичик-таҥмаларды канайда адайтанын 

айдып берер азый бичик-таҥма (эки jaнынаҥ бӧкӧн чийиктӱ). 

Јаҥы бичик-таҥмалар кожылган сайын, ӱӱренип турган кижи бичик 

кычырарга тазыгып турзын деп салган сӧстӧр башка-башка болып, кӧптӧп 



турар. Ӱӱренип турган кижи бу сӧстӧрди туктурылбай кычырып турарына 

јетре ӱӱренгенче, катап-катап кычырып турар керек. 

Јаҥы бичик-таҥмаларды кычыратанына ӱӱренгениле коштой бичиирине 

база ӱӱренип браадар керек. 

Бир ле бичик-таҥманы танып, билип алып, бу бичик-таҥма салган 

сӧстӧрди кычырарга ӱӱренип алган соондо, jaҥы таныган бичик-таҥманы 

jaҥыс бойын, меҥдебей, jaзaп бичип, ӱӱренип алар керек. 

Оный кийнинде колла бичийтен таҥмаларла баскан сӧстӧрди кӧчӱрип, 

бичирге ӱӱренип алар керек. Јалкуурбаан кижи, алдында кычырарына 

ӱӱренген сӧстӧрди база кӧчӱрип бичип турза, jaкшы болор. 

Јаҥалиф-ла баскан бичикти кычырарга, бичикти јаҥалифлаа бичиирге 

пыжулап ӱӱренип алайын деген кижи бир де эбеш меҥдебес керек, јаҥы 

таныган бичик-таҥманы кӧс јастырбай, танып турар эдип, эбеш те 

туктурылбай кычырар эдип ӱӱренип албаганча, база јаҥы бичик-таҥма 

кӧчпӧс керек. Анчадала бичийтенине ӱӱренгенде, меҥдебей таҥманы чек, 

јараш эдип, бичиирге колды темиктирип турар керек. 

Бичик-таҥмалардыҥ ончозын капшагай ла ӱӱренип алайын деп, меҥдеген 

кижи, бичикти јакшы кычырарга ӱӱренип болбос. Чала-була бичип, ӱӱренип 

калган кижи соондо бойыныҥ бойыныҥ бичигенин бойы да кычырып болбой 

турар. Муны ундубас керек. 

 

 

 

Кату-Сӧӧк 

 

 

 

     ___________ 
     ___________ 
 

 

 



Аа, Оо, Ее, Кк, Лл 

Аа, Оо, Ее, Кк, Лл 

(А)   (О)   (Э)  (К)   (Л) 

Ак. Ок. Как. Ал. Ол. Кол.Aлa. Эл. Элe. Экел. Кeкe. Кa-

лак. Ол - ок. Кaлка. Кeл. 

 

Ала.   Кол.  Экел.  Ол - ок. 

 

Тт  Т т    (т) 

Aт. Oт. Эт. Taт. Taкa. Teкe. Кaлтa. Taкта. Toлo. Oкто. 

Toкто. Кeтe. Кeлет. Too тооло. Кoл талат. Aт келет. Aт oтот. 

Oт aл. Aла aттар клеет. 

 

Aт. Taт. Taкта. Toлo. 

Aла aттар клеет. 

 

Нн Нн (н) 

 

Oн. Toн. Энe. Oнто. Нана. Нак. Нокто. Aлакан. Oнтоп. 

Toлоно. Toн катан. Каан калана алатан. Oнтоп он конокто 

келетен. Натак, он ат ноктоло! 

 

Toн. Нокто. Oнтоп он конокто келетен. 

Уу Уу (у) 

 

Улу. Taту. Уткуул. Aтту. Aлу. Укту. Уул. Tут. Oкту. Tулку. 

Эне, кулун тут! Aну кула атту келет. Ол кунан ат ноктолу. 

Уулак-ла ук, уул! 

 



Улу. Taту. Уткуул. 

Ноктолу кула ат. 

 
Mm Mm (м) 

 
Мaл. Кeм. Meке. Taман. Toмонок. Нама. Калама. Maлта. 

Неме. Комут. Номон. Омок. Taмак. Амтан. Teм. Улама. 

Mуна. Кумак. Куманак. Кам — меке. Мамак, ат комутта. Ол 

коммуна акта. Комут, нокто омок атта. Ол малта моку. 

 

Maл.  Улама.  Кам — м еке. 

 
Рр  Рр  (р) 

 
Ар. Ур. Кар. Оро. Тере. Ару. Ураак. Тарма. Кур. 

Арка.Tarma. Эрке. Ертен. Курут Кар – макта. Турун. Арт. 

Олор келер. Куурмак комуна. Артта калтар аттар турат. 

Роман, ат ээрте! Онтон кар арла! Мее курут керек. Кара 

камакту уул эртен кармактаар. Ол эртен атанар. Роман,  

карамалар тарт. Каралу-акту мал клеет. Ромко, кар арла! 

 

Роман. Тарак.  

Ромко, кар арла! 

Сс Сс (с) 

Ас. Тос. Кес. Сал. Кас. Кастар. Сарас. Орус. Кастак. 

Малтас. Сарат. Кос. Номон, кастакла кастар ат. Сеет ус керек. 

Аксак Тарас тос салар. Саклат, суу сус. Сен он ат-ла салам 

тарт.  Семен, сен карамаа тал кес. Мен кул эмес. Орус улус 



тус тартат. 

Сас. Тус. Семен, сен эм кул эмес. 

Ӧӧ Ӧӧ (ӧ) 
 

Ӧлӧ. Тӧлӧ. Кӧс. Сӧӧк. Кӧлӧнӧр. Тӧӧ. Тӧӧлӧр. Нӧкӧр. 

Тӧртӧн. Сӧс. Сӧтӧ. Ӧлӧ  аттар олор тӧрт уул – нӧкӧр улус. Ол 

оору тӧрт тӧнӧн мал ӧлӧр. Сен кӧлӧткӧ кел. Олор он тӧрт 

тоолу ӧрӧкӧ улус.Ӧрӧ кӧр, – кастар клеет. Тӧмӧн Ак-саста 

тӧртӧн ӧрӧкӧ орус улус. Кесте, сен кӧнӧккӧ ӧрӧмӧ сал. 

 
Ӧлӧ тӧнӧн. Олор тӧртӧн ӧрӧкӧ нӧкӧр улус. 

 
Дд Дд (д) 

Ада. Оду. Кеде. Уда. Тудам. Каду. Саду. Анда. Салда. 

Аду. Кедер. Камду. Таада. Тудамдар Менде кеден арткан. 

Сен столмоо каду када. Содон ла таадам ӧмӧлӧ салда эдер. 

Адам камду адар.  Ат такаладар каду ал. Салда алмарда. 

 

Салда. Адару. Содон камду адар. 

 

Ыы Ыы (ы) 

 

Кыр. Сыр. Ады. Малы. Кыра. Кылык. Тырмак. 

Тыртык. Кыстары. Кымып. Тымыт. Кырада салда туру. 

Сыкык адын тутты. Тымык кырлу мылтыкла сымда атты. 



Тамыр, сен ол толыкты сыксы. Номон тыртык кылык 

кылынды: кам камдатты. Кадыдак сары адына ээр, токым 

салды, тӧрт кӧнӧк сула артынды, Улалу тӧмӧн атанды. 

Сыр. Кылык. Кырада салда туру. 

Ии Ии (и) 

 
Тил. Сени. Мени. Эмди. Семис. Темир. Иле. Ирик. Силки. 

Мин. Силкинер. Икили. Атка мин, тискинди тут. Селем 

кармакка илинди.  Эки келин кирди. Энем - ол этти тилер 

керек – деди. Мен сени кӧрӧлӧ, келдим. Эзлик Киндикке эки 

ирик сатты. Нӧкӧр Ленин комунаны улуска кереес этти. 

Минит ле Темир комунаа кирди. Минит мени - комунаа кир-

ок - деди. 

 

Ленин, Сталин, Калинин улу комунистер. 

 

Јј Јј (ј-ды) 
 

Јаа, јыда, јети, јиди, јодо, јок јас, јиирме, сарју, кујур, 

аајам, эјем, кејим. Атты једин. Јеекен јетти. Јас келди - јылу 

экелди. Јелтек каан јеерен адына минди, јери-јуртына 

јелдирди. Јоктулар јуун эткиледи. Аајам јыл туркунына јирме 

јети јеерен атты. Једек, кајуда јылкыларды ајыкта. Јарлык ла 

кам мени јаксыратты. Доктор мени јасты. 

 

Јоктулар јуун эткиледи. Эјем јетти. 

 



Ҥҥ Ҥҥ  (ҥ)  

Аҥ, Оҥ, Таҥда, Оҥду, Солоҥ, Колоҥ, Аҥда, Тоҥдок, 

Тоҥкыр, Эҥир. 

Мениҥ энем ле сениҥ эјеҥ таҥда јанар. Сениҥ јеҥеҥ 

менин тонымныҥ јеҥин кеҥ этти. Сениҥ ајаҥ ӧлӧҥнӧҥ 

келди. Торјын, ээрдиҥ колоҥдорын тыҥыда тарт. Саҥыл 

саҥысла тыттаҥ оҥы-јок саҥыс алды. Јаҥмыр тыҥ ла јаады. 

Ӧлӧҥ эмди јаранар. Таскактыҥ алдында малдыҥ ӧлӧҥи ас. 

Јаскыда неле аҥ адары јаман. Јаскыда аҥдаар улусты 

токтодор керек. 

Куладыда јоктулар комунаа кирди. Эмди олордыҥ малы 

јаранар. 

Нӧкӧр Ленин ӧлди, оныҥ улу сӧстӧрин албаты–јурт 

кереестенди. 

 
КЕҤИ 

Кеҥиниҥ јери кеен ак јер, оныҥ ӧлӧҥи тусту. Мал оо тыҥ 

семирет. Кеҥи кӧлдиҥ јанында јетен ӧрӧкӧ улус комуна 

јаткан. Кӧлдиҥ ӧрӧ јанында састыҥ тустарына элик те 

келетен. Кеҥиде кар јок, јери тыҥ тоҥотон. 

 

Малыҥа ӧлӧҥди тыҥ эт. Тонныҥ јеҥи кеҥ. 

 

Бб Бб (б) 

Бала, Арба, Туба, Абра, Торбок, Бут.  

Бака балдарыла баткак саска барды. Карбаҥ эки бел 

тутты. Јибек, бу атты јободо мин. Кабар эки сабарымды 

былјырада басты. Јерибис элбек, албаты-јоныбыс ас. 



Бандиттерди кыра аттыбыс. Абрада эки таар арба јадры. 

Биске удра абра тарткан трактор келди. 

Бу не болды? Белимде де, будымда да балбак-балбак 

балулар билдирди. Сабарла јаба басканда, оорыбас, сыстабас. 

Оны доктор билер болор, оо барала эмдедер туры. 

Бистиҥ јуртыбыста бир трактор бар. 

 

Уу У у ( ӱ )  
 

Тӱрӱ, Бӧӧрӱ, Ӱкӱ, Ӱрен, Сӱрт, Ӱӱренер, Ӱлӱ. 

Бис экӱ сӱт јуур болдыбыс. Бу кӱндер сӱӱрен соок болды. 

Ӱӱрлӱ мал серӱӱнде турды. Бис кӱскӱде кыра сӱрдибис. Эки 

кӱн аҥдадым, бир тӱлкӱ, эки кӱртӱк, бир ӱкӱ аттым. Бӧӧру 

туткан кулун ӱӱринде јок эмтир. Кӱӱк этти – јас келди.  

 

Н ӧ к ӧ р  Л е н и н  б и с к е  с ӱ р е е н  

к ӱ н д ӱ л ӱ  б о л д ы .  Л е н и н н и ҥ  ӱ р е д ӱ  

с ӧ с т ӧ р и  у л у .  О л  б и с к е  к е р е е с  

б о л д ы .  К ӱ н ӱ ҥ  о н ы  у н д ы б а с  

к е р е к . Ј е р  ӱ с т ӱ н д е  Л е н и н д и  

к ӱ н д ӱ л е б е с  у л у с  ј о к .  О о к  

ӧ с к ӱ р ӱ м м д е р  д е  о н ы  б и л е р .  

 

С ӱ р е е н  у л у  ӱ р е д ӱ н и  б и с к е  

М а р к с  л а  Л е н и н  б е р д и .  

 

Шш Шш (ш) 

Аш, Тош, Кош, Ууш, Куш, Ташту, Кошто, Ашта, Иште, 

Башта, Калаш, Шок. 

Кышкыда малды бош салбас керек – јаскыда мал арык 



болор, кӧдӱртер, ӧлӧр. 

Бу шӱӱн ӱлӱш. Башкӱн Оштон бистеҥ беш кош аш 

садышты. Бис бу јыл арыш аш салдыбыс. Ол аш јакшы бӱтти. 

Не ле ишти машина ла аш кести. Машына ташка табарды. 

Беш тиш сынды. Кырада таш јок эдер керек. 

 

Не ле ишти машына ла иштеери јеҥил болор. 

 

Кышкыда кош тартыбыс. 
 

Баш јыл кышкыда бис Шакшак ла экӱ Јаш-тураа кош 

тартыбыс. Ол јӱреле, таш туралар кӧрдибис. Јанар башта 

Шакшак машыналардыҥ јаткан јерин кӧрӧли деди. Ак тош 

ошкош јаан тураныҥ јанында јаткан аа-јок машыналар 

кӧрдибис. Јаштурадаҥ јандыра тартар кош јок болордо, кош 

јок, бошко до јанар дештибис. 

 

Зз Зз (з) 

Азу. Озо. Эзен. Узан. Адазы. Энези. Тӱзет. Кузук. 

Эзилик. Туза. 

Кызнак адазына каҥза азала, берди. Козоҥдоныҥ 

казактары кузукка барар болды. Экӱзи азык јазады, бирӱзи 

казан алды, озодоҥ кузуктаар јерибиске барадык - дешти. 

Озо малыҥды јазап азра – јазым јок тузазын аларыҥ. 

 

Кам ла јарлыктыҥ мекези. 

Энези-кызы экилези кӧзи оору улус эмтир. Калазак кам 

экилезиниҥ кӧзин јазар болды. Камдады. Бир де тузазы јок 



болды. Кӧзибистиҥ оорун јарлык јазар болор ба –дешти. 

Маҥзыр јарлыкты алдырды. Уккан Маҥзыр мактанды: 

- Барзам ла, энези-кызыныҥ кӧзин экилезиниҥ јазарым –

деди. Кӧзи оору улустыҥ јуртына Маҥзыр кызыл эҥирде 

јетти. Бир кезек амыраар деди. Эки каҥза таҥкы тарта ла, 

узаак ла јарлыктады... Бир кезекке токтоды... База 

јарлыктады. Эш неме болбоды. Эмеен Маҥзырды сӱрди. 

Мениҥ сӧзим болзо, кӧстиҥ оорузын доктор Эмдезе, 

јазым јок јазылар. 

Чч Чч  (ч)  

Ач. Кач. Очок. Кӧчӧ. Уча. Уч. Кӧч. Кӧчӧр. Куча. 

Балачак. Качкын. Одынчы. Садучи. Канча. Ончо. 

Кузукчы. Элчи. Кӱч. Кӱчи. Адучы. Кӧсмӧкчи. Кучачак. 

Сымдачы. Ӧлӧҥчи. Камчы. 

Адучы кичинек те болзо, бичикке бачым ӱренди. Ол 

бычакты курчыдар керек. Корчок коҥыр атты кече 

кӧрбӧдим. Сарбачак уулы, Чарак кече бир кочкор ӧлтӱрди. 

Ол кочкордыҥ учазын Чырбыкка аттыҥ тери учун берди. 

Бешјылдыктыҥ экинчи јылыныҥ учына јеттибис. 

Ӱчинчи јылын баштадыбыс. 

 

Камчычак ла чымалы 

(Учурлу куучын) 

 

Камчычак канча-канча јылдыҥ туркунында алдынаҥ 

јаҥыскандыра кӱчи-чыдалы чыкканча иштеди, эш неме 

болбоды. Минер ады да јок, ичер кӧчӧзи де јок отыра 

калды. Чат ла чӧкӧди. Бир кӱн чаал мӧштиҥ тӧзине 



отурала, бир кызыл-кӱреҥ чымалы кичинек чыбык 

тартканын Камчычак кӧрди. Чымалы чыбыкка эки-ӱч 

кадалды – чыдабады. Удабады, база бир чымалы 

коштонды. Эки чымалы чыбыктыҥ эки учынан 

туткылады, - база да неме болбоды. Бир чымалы 

чыбыктыҥ јанына отырарда, бирӱӱзи бара – ла ӱч нӧкӧр 

экелди. Беш чымалы туткаан соондо чыбык јеҥил 

сӱӱртеле - берди. Качычактыҥ санаазы јарыды: ӧмӧлӱ иш 

јеҥил бӱдетен эмтир – деди, чындык-чике јолды эмди 

билдим - деди. 

Јаан удабады, Камчычак «Бачым иш» комунаныҥ 

члени болды. Комунада Камчычак ишке кичеемелдӱ 

болды, анчада-ла бичикке ӱӱренерин кичееди. 

Комунаныҥ члендериниҥ јууны - Камчычак јакшы 

уул, бичикке – де, ишке – де кичеемелдӱ, ол комунаныҥ 

башкарузы болзын дешти. 

 

Гг Гг (г) 
 

Ага. Аргада. Кадалгаак. Кургак. Кабырга. Ногоон. 

Сыгырган. Согоно. 
Агаштыҥ чаганазы. Тӧгӧт тӧгӱлди. Кургак агаштыҥ 

будагы. Тобого тоҥ болгон, аларга јарабаган. Габриле 

«Лениннин аргазы» деген комунга кирген соондо аргаданды. 

Комуна батрактарга, јоктуларга арга болгоны јарт билдирген. 

  

Газет кычырарга ӱӱренегер. «Ленинниҥ аргазы» деген 

комунага кирген улустарга арга болгон. 

 

Јаман сагыштулардыҥ сӧзине кирбес керек. 

 



Озогыда кулга јӱрген албаты арга јогына јеткен болгон. 

Бу тӱбектеҥ аргаданар јолды нӧк. Ленин кӧргӱсти. 

Комунистар баштаган ишмекчилер ле мал–аш иштиҥ 

аргазында јаткан албаты каан башкаруун оодо сого-ло, 

озогыда акту кӱчиле јаткандарга шогын јетирген 

јимекчилерди тоскырды. Је јаан јимекчилер тоскон - да болзо, 

оогы-теги јадакалды. Каан керектеген, каан-башкарууна 

карузындап, башкару керегинакту кӱчи-ле јаткандардыҥ 

колынаҥ јандыра аларга санаган улус бистиҥ ортобыста 

эмди-де ас эмес. Бу улус акту кӱчиле јаткандарга, эмдиде 

јетре шогын јеттиргенче, албатыныҥ јӱрӱмин јарандырар 

керегинде Башкарубыстыҥ не-ле иш керегин буудактаар 

сагышту јӱредилер, озогызын јандырарга кӱјӱренедилер. Бу 

јаман сагышту улустыҥ элге-јонго аршалу кылыгын јок эдер 

керек. Бу улустыҥ куучын-эрмегинде угар неме јок. Бу 

улустыҥ кылыгы - шок, эрмеги – меке. Олордыҥ кылыгын 

ээчибес керек, меке-эрмегине кирбес керек.  

 
Йй Йй (й) 

 
Ай. Уй. Кой. Сой. Кей. Айак. Кайда. Карагай. Јойгон. 

Куйрук. Айу. Койон. 

Эмдиги башкару јокту-јойуды байлардыҥ колынаҥ 

айрыды, ӱй улустыҥ кул болорын јок этти. 

Кудай-јаҥы деген неме - меке. Оны јайладарын кичеер 

керек. Ол сраҥай јок болзын. 

Јайаачы кудай - дебегер, јалкуурбай јӱрӱгер.    

Теҥере – койнын карабагар, терлегенче иштегер. 

 

Алтайдыҥ байлары ла јайзаҥдары алтай албатыны 

баш-јок јимектейтен болгон. 



 

Бистиҥ алтай јерибис. 

 

Алтайдыҥ јери бийик туулу, јылым кайа ташту, булут 

ӧткӧн мӧҥкӱлӱ, јер-сайын јайылган кара агашту. Алтайдыҥ 

тайгазын ӧткӱре аккан эки јаан суу бар. Бирӱӱзи – мӧҥкӱ 

карлу ӱч сӱӱрилӱ тайгадаҥ башталган Кадын-суу база 

бирӱӱзи Алтын кӧлдӧҥ чыккан Бий-суу. Бу эки јаан суу 

тууразынаҥ кирген табына јаан-да огош-та ӧзӧк-суулар 

алганча тӱштилер. Тайганыҥ бийигинде-де јабызында-да 

јаанду-кичинектӱ кӧлдӧр бар. Олордыҥ јаан дегени – Алтын 

кӧл. 

Алтайдыҥ јериниҥ агын суулар-да, кӧлдӧри-де јӱзӱн-јӱӱр 

балыкту; Алтайдыҥ туу-тайгазы кӧбизинде тудуш-тудуш 

кара јышту. Ол јыштарда јӱзӱн-јӱӱр аҥ, куш бар. Алтай 

јеринде алтын-мӧҥӱнде бар, темирдиҥ, јес-куулыныҥ, оо 

тӱҥей немениҥ рудазы-да бар, таш кӧмир-де табылат. 

Алтайда чӧл јер ас-та болзо, аш салар, ӧлӧҥ эдер јери бар. 

Мунда мал тударга јакшы. 

 

 
Пп Пп (п) 

 
Кап. Кӧп. Эптӱ. Сапта. Тапкай. Каптыр. Тептир. Опту. 

Каптал. Топсы. Тулуп. Тепши. 

Ленинниҥ ӱӱредип айткан эрмек сӧстӧри кӧп. Оны улам 

сайын кычырып, унутпас крезине јетирип, ӱӱренип аларга 

керек. 

Комунаа кӧп ӧрӧкӧ кирип, иштеп турза, иш јаранып 

турар. Кузуктап јӱрзеҥ, чаал мӧштӧрди токпок-ла сокпо: мӧш 

ӱрелип барар. 



 

Поликарп ла Павел Кырсак байдыҥ ӧлӧҥин чапты. Ол ок 

тушта Кырсак айлында аракы ичип, топшуур согуп, сайрап 

отурды. 

 

Алтай јериниҥ агаштары. 

 

Алтайдыҥ јеринде ӧзӱп турган агаштарыныҥ кӧп сабаазы 

мындый: карагай, тыт, кайыҥ, мӧш, јойгон, чиби, аспак, 

терек, тал. Карагай, тыт, кезик јерде чиби, јойгон јаткан 

јурттыҥ айыл-тура, чеден чулап тударына барып јат. Агаш 

јаткан јуртка мунаҥ да башка тузазын јетирип јат, агаштыҥ 

берер кирелтези кӧп. Эҥ озо - јаткан јурт мӧштиҥ кузугын 

алып, садып, јат; Кадын суу ла бий суудыҥ јакаларында 

јурттап јаткан улус карагай агаш кезип, оны агызып барып, 

садып турар; тыт агаштыҥ чобыразын сойып, тере эдип 

турган завотторго садар, саҥызын алып, мешкезин јууп, 

садар ок; кайыҥнаҥ чанактыҥ таманын бӱгип, чанак эдип, 

садар, тос алып, тӧгӧт кайылтып садар; саҥысту агаштардаҥ 

агаш-май (агаш-майдыҥ бирӱӱзи – скипидар) алып турар. 

Агашта мунаҥ да башка иш кӧп. 

Је агаштаҥ албатаа келгедий кирелте кӧп - те болзо, 

алтайдыҥ јеринде јаткан албаты ол кирелтени јаан эдип 

болбойт. Алтайдыҥ албатызы не-ле ишти ӧмӧлӧшпӧй, 

нӧкӧрлӧшпӧй алды-алдынаҥ иштеп јадатан. Је эмди 

«ӧмӧлик» деген сӧстӧр кӧп угулып турат. Бу учурлу эки сӧс 

алтайда ӧскӧн агашка јууктап турганы билдирет. Бу эки сӧс 

бӧкӧ сӧстӧр эди, кандый- да агашка олор чыдаар, кандый-да 

ишти олор кирелтелӱ эдип, эптеп салар. 

 
Жж Жж (ж) 



 
Ажар. Кажат. Угужар. Эрмектежер. Тожоҥ. Ажыт. Божот. 

Эжи. Тежик. Буржуй. Тӧжи. 

Иженердиҥ бажы оорыды. Кадын-бажында аржаанга кӧп 

кижи барды. Иженер кожо бажын јазарга барды. Јымжайдыҥ 

ук уйы кыжына кажаган јок турды. Оны јаман деп айдарга 

келижер. 

 

Кӧжӧгӧлӱ кӧстӱ кижи кӧзин эмчиге бачым-ла эмдедер 

керек. 

 

Алтайдыҥ аҥы, кужы. 

 

Алтайдыҥ јери элбек, бийик туулу, кара агашту учун, 

оныҥ аҥы, кужы кӧп. Јаткан јурттыҥ эҥ озо аҥдайтаны 

тийиҥ болор, оноҥ башка элик, айу, бӧрӱ аҥдаар. 

Келишкенде, учураганда тӱлкӱ, шӱлӱзин, јоон-мойын, оноҥ-

да башка аҥ аҥдаар. 

Озо Алтайда неле аҥ кӧп болгон. Јаткан албаты аҥ 

аҥдайтанын аайлу-башту этпей, ӧйлӱ-ӧйинде аҥдабай, аҥды 

сраҥай астадып салды. Аҥ тӧрӧӧр ӧйинде, балазын ээчидер 

ӧйинде аҥныҥ иркек-тижизин талдабай, аткылап, аҥ 

ӧскӱрбей турдылар терези-тӱги јеткен-де болзын, јетпеген-де 

болзын ӧлтӱрип, ӱрегилеп јӱрдилер. Айа тартып, јӱзӱн-јӱӱр 

тузак тургузып, чапкы салып, аҥды аай-баш јок ӧлтӱрип, 

бӧрӱге, ийтке јидиргилеп турдылар. Оныҥ учун озогыдый 

ӱӱр-ӱӱр-ле базып јӱрер аҥ эмди јок болуп јат. 

Алтайдыҥ кужын-да мылтык-ла адып, тузак-ла тудып, 

јумуртказын алып, база-да астадып ок салды. 

Эмдиги албаты, кийнин сананар керек аҥды, кушты аай-

баш јок ӧлтӱрбес, кырбас керек, аҥдаза ӧйин билип, аҥдаар 



керек, аҥды атса, бажына јетирип алып, адар керек. 

Астап калган учун терези баалу аҥдарды эмди бир кезек 

јылга сраҥай атпас еткен. 

 

Каан тужында Алтайдыҥ јеринде јаткан албаты. 

 

Бистиҥ Алтайдыҥ јери элбек јер, јурттап јаткан албатызы 

дезе ас. Мунда озодоҥ јуртаган тӧс албатыныҥ кӧбизи – 

башка-башка сӧӧктӱ алтай улус, оныҥ кийнинде телеҥит 

улус, тубалар, бир эбеш куманды. Ӧскӧ јердеҥ кӧчӱп келип, 

јада берген албаты – орус, пайат казах, сойоҥ; ӧскӧ-де укту 

улустаҥ эки-јаҥыстаҥ бар-ок. 

Каан-башкару тужында – Алтайдыҥ јери кааныҥ јӧӧжӧзи 

болуп турган, оны «кааныҥ кабинеди» деп, 

учреждениелердиҥ бийлери башкаратан болгон. Оныҥ учун 

Алтайдыҥ јерин – «кабинет јери» деп айдатан болгон. 

Алтайдыҥ јеринде јаткан албатыны каанныҥ јӱзӱн-јӱӱр 

бийлери башкаратан. 

Олор Алтайдыҥ албатызын укту-угы-ла, сӧӧги-ле бӧлип, 

башкарып турдылар. Бу бӧлӱгенинде 7 алтай дӧчин, 2 чуй 

болыс, кӱзен, комдош болыс, пайат укту улустыҥ 2-3 болыс 

(управа) болгон. Орус улус алдында јуртаган јерлеринде 

бойлорыныҥ болосторына кирер болгон. 

Дӧчинниҥ (болыстыҥ) бий-сайыды – јайзаҥ, оныҥ 

болушчызы – каа, темчи, шӱлеҥи, алмачи. Јайзаҥдардыҥ 

бажын заседатель деп, бий билетен. 

Каан-башкаруу аҥтарылар алдында–ла Алтайдыҥ 

албатызын уктугы-ла бӧлибей, јаткан јериниҥ аайы-ла бӧлип 

турар болды. 

Алтайдыҥ албатызы каан-башкару тужында – нени 

кӧрбӧди деп айдар! Каанныҥ каланы – деп, бийлер једер, 



јонныҥ јуужы – деп, јайзаҥ једип келер: алым-аксам деп, 

артканын аларга ачап којойым једип-ок келер; кудайга 

јаҥдагар, каанга бажырыгар, бийге уккур болыгар, 

јайзаҥныҥ јакаруунаҥ чыкпагар, байдыҥ кӱӱнин 

јандырбагар - деп, барып кийнинде абыс једер. Кам-ла јарлык 

база бар. 

Бу кайракандардыҥ ончозы – бис албатаа быйан јетирип 

турубыс – дежер. Ол быйанныҥ тӱбин кӧргӧжин, бийлерге 

јарамзып, јанашкан байлар малыныҥ тоозына чыкпай 

отырылар, акту кӱчиле јаткандар дезе, аргазы јокко једе 

бердилер. 

 

Абыс-ла сайыттыҥ сагыштары јаҥыс. 

(Куучын) 

 

- Јуртыгар сраҥай орус деремне болуп калтыр. 7-8 јыл 

мунаҥ озо мен мунайда бир-јаҥыс јӱреримде, орус јок ошкош 

эди; эмди кӧрзӧм алтайынаҥ орус кӧп болгодый. Бу кандый 

учун мындый болгон?- деп мен тӱшкен айылдыҥ ээзинеҥ – 

Аднайдаҥ сурадым. 

- Озогы алтай Чичке-Чаргы эмди кайдаҥ келзин, Чичке-

Чаргы эмди сараҥай орус деремне болгон эмей, адын-да 

орустар «Чаргушка» деп, кубулта адагылап салдылар ийне. 

Алтай улус мунда ас артты, орустарга јерин блаадып, 

ӧзӧктиҥ бажына да чыкканы бар, Јаан Чаргаа-да кӧчӱп 

барганы бар. Тӧрӧл јерибис деп, айрылбай, бис бир-ле кезек, 

ас тоолу ӧрӧкӧ улус боо отурып калдыбыс – деп, Аднай 

айтты. 

- Орустар мында јаткан јурттаҥ – слердеҥ јӧптӱ келип 

јаткан-ба, албан келип кирдилер-бе? – деп, сурадым. 

- Јӧпти олорго кем берзин! Эҥ башкыда боо јадарга 



чӧлдӧҥ Лазыр деп бир орус келип, суранган. Бис оны јуутпай 

салдыбыс. Эки-ӱч конгон кийнинде бу-ок Лазыр, Мыйтуныҥ 

абызы кожо, база јетти. Ӧзӧктӧ айылдарга тӱшпей, кӧндире 

кедери Аспын-темчиниҥ айлына бардылар. 

Эҥирде – темчиниҥ айлында јуунга барыгар – деп, ӧзӧктӧ 

улуска элчи келди. Мен ол кӱн оору болуп, барбадым. 

Кийнинде угар болзом, Лазыр Аспынга аракы тудуп, сый 

берип (эзириги јаандай берген кийнинде Аспын улуска эки 

чай 15 бе 20 бе аршын бӧс кӧргӱзип, мактанды – дешкен), 

абыс-ла экӱлер озо Аспынды сӧскӧ кийдирип алала, 

кийнинде, улус јуулып келерде, бир јанынаҥ Лазыр аракы 

тургузып, сугарып турарда, база бир јанынаҥ абыс-ла темчи 

сӧстӧп, јӧптӧгилеп берерде, Јаҥыс орусты јуутса-да кайдар 

дежип, аракыдаҥ ичип алган немелер сӧзин берип салтырлар. 

Лазыр кӧчип келген кийнинде бир-де јыл ӧтпӧди, 

Лазырдыҥ бајазы келип, база суранды. Абыс келди-ок, 

темчиниҥ айлында јуун болды, аракы база чыкты. 

- «Бу јакшы кижи, слердиҥ школыгарга-да болыжар, 

серкпегерге-де тузазын јетирер, бу кижини јуудар керек» - 

деп, абыс айдып турды. 

- «Лазырды јуудып алдыгар, анда не јаман бар, јакшы 

орус болды. Муны база јуудып алар керек, ол јонныҥ 

керегине болыжар» - деп, темчи эзирик улусты јӧптӧп-ок 

турды. 

-Абыс-ла темчиниҥ сӧзине киреле, бу орусты јуудып-ок 

алдыбыс. Јол башталган соондо, јылдыҥ ла орустар келип ле 

турар болды. Темчее-ле астам болып турды ошкош; акча-да 

алып турар ошкош, аракыларын-да ичип јадат. Темчее 

коштонгон бир кезек алтай-да улус оноҥ јиижип турган-ок 

болгодый. 

Аднай бу куучынды айдала, токтой берерде, мен 



сурадым: 

- Темчи кӧчкин орустардаҥ аракы ичип, карын јип 

турарда, боо орус кӧчсин деп, абыс незин кичейт? 

-  Бистеҥ – алтай улустаҥ абыска кӧп неме једишер эмес. 

Кудай айылдатканда, бала крестеп бергенде, абыстыҥ ӧскӧ-

дӧ ижи учун алтай улус 5-10 акча берер, орус дезе, аразында 

50-75 акчадаҥ берип турар. Оныҥ учун абыс орус кӧптӧдип 

аларын кичебей-де кайсын деп, Аднай айтты. 

-  Акча карузыганда, абысыныҥ-да сайыдыныҥ-да 

сагыштары јаҥыс турбай – деп, мен, јолым алып, атандым. 

 

Каан-башкарууныҥ школдоры. 

 

Кӧзи јок кижи бойы баштанып, барып болбос, оны кижи 

јединер керек. Јол билбес кижи јорыктагажын, оо башчы 

керек. Неме билбес кижи кӧп неме билейин дегежин, 

сагыжын јарыдып алайын дегежин, бичикке ӱӱренер керек. 

Бичик билбес кижи караҥуйда отурган кижи ошкош кӧзи јок 

кижи ошкош. 

Кандый-да кижиниҥ неле немени билейин деген кӱӱни 

бар. Ондый кижи бичикке ӱӱренер керек. Бичикке ӱӱренген 

кижи јаҥ-да билип турар, айдынайын деген сӧзин-де 

јалтанбай, айдынар. 

Јаҥ билер кижи каан-башкарууныҥ тургускан 

бийлердиҥ, сайыттардыҥ, каан-башкарууна кӱӱнзеген 

байлардыҥ јаман кылыктарын ајарып турар деп, јалтанбай, 

айдып турар деп, каан-башкаруузы билип турды, неме 

билбес албатыны бийлеп, јимектеп, мекелеп, башкарып 

турарга эптӱ болзын деп, улусты бичикке ӱредерин 

кичееринеҥ болгой, там туйуктап турды. 

Каан-башкаруу тужында баштамы школдор городтордо-



да јаан јаан деремнелерде бар болгон јаан школдор тӧстӱ-

тӧстӱ јаан городтордо, 25-теҥ ашпас тоолу, ас болгон. Бу јаан 

школдордо болгон-тушкан кижиниҥ балдары ӱренпейтен, 

байлардыҥ, бийлердиҥ, сайыттардыҥ, абыстардыҥ балдары 

ӱӱренетен, колдыҥ кӱчиле јаткан улустыҥ балдары дезе, 

баштамы-ла школдо ӱӱренетен. Бу баштамы школдор ас 

болгон учун, колдыҥ кӱчи-ле јаткандардыҥ балдары 

кӧбизинде бичикке ӱӱренбей, јӱре калатан болгон. Баштамы 

школдорды абыстар башкаратан, оныҥ учун школдо 

балдардыҥ сагыжын јарыдып, ӱӱретпей, кӧбизинде 

кудайдыҥ јаҥына-ла ӱӱредетен. 

Бистиҥ-де Алтайыбыста школдор ончозы абыстардыҥ 

колында болды. Бу школдордо крестӱ балдарды чал-мал 

бичикке, тоо-бодолгондорго ӱӱредетен, је кӧбизин кудайга 

јаҥдаарына, кудайга бажырарына, каанды, бийлерди, 

абыстарды кӱндӱлейтенине ӱӱредетен. Мындый ӱӱредӱде 

турган балдардыҥ сагыштары јарып турарынаҥ болгой, там-

ла карачкыланып турды. 

Алтайдыҥ јеринде школдыҥ ӱӱредӱӱнеҥ башка ӱӱредӱ 

база бар болгон. Абыстар катчыларын ээчидип алып, 

алтайдыҥ айылдарын керий јортып, улустыҥ крестӱлерин 

кудайга бажырарга ӱӱредип крези јогына кудайдыҥ јаҥын 

учурлап, креске тӱшсин деп, сӱмелеп јӱрдилер. 

Каан-башкаруу албаты-јуртка мунаҥ башка ӱӱредӱ 

бербеди, албатыныҥ сагыжын јарытпады, караҥуйдаҥ 

чыгарбай тудып, неме билбес, неме оҥдобос кара албатыны 

бийлер, јайзаҥдар кыстагылап турды байлар јимектегилеп 

јӱрди. 

 

Алтай улусты канайда крестеген. 

 



Озо алтай улус крес јок болгон. Каан-башкарузы орус 

јеринде јаткан албатыларды ончозын крестӱ јаҥду эдип салар 

деген сагыжы-ла, алтайдыҥ-да албатызын крестеп салар 

деди. Муныҥ керегинде Алтайда абыстар чыкты. Абыстар 

кудайдыҥ учурын айдып, алтай улустыҥ кам-јаҥын јамандап, 

крестӱ јаҥды мактап, алтай улусты креске тужӱрге сӱмелеп 

јӱрдилер. Кӧп улус јӧпкӧ кирбей турарда, абыстар креске 

тӱшке кижее чамча, штан бергилеп турды, уй, ат садып алар 

крелӱ акча-да бергилеп турды. Бийлер абыстарга болыжып 

ок турды, Креске тӱжер алтай улус кӧп болзын деп, бийлер 

креске тӱшкен кижидеҥ ӱч јылдыҥ туркунында калан албас 

эдип, салган болгон, јаргаа кирген кижи креске тӱшкежин, 

јаргызынаҥ айрып салатан болгон. Кыйтык байдыҥ энези 

ийтбалык деп, уулды бажын темир очок-ла јара согып 

ӧлтӱре-ле, јаан јаргаа кирген болгон. Бийлерге аа-јок 

карынды берген-де болзо, јаргызынаҥ айрылып болбой 

турды. Креске тӱшкен кийнинде-ле јаргызынаҥ айрылган. 

Оныҥ учун – «Мен јаан абыстыҥ крес балазы-да болзом, 

кудай сагыжыма кирбейт, мени абыс крестеген эмес, 

Ландшеп бий крестеген эмей» - деп, айдатан. 

Сраҥай болбогондо, абыстар-ла бийлер алтай улусты 

албадап-та крестейтен. 

 

Алтай тилине колышкан ӧскӧ тилдиҥ сӧстӧрин 

канайда бичиир. 

 

Бис боо јетре эрмек-куучынныҥ бичип турар 26 таҥма 

ӱӱренип алдыс. Бу 26 таҥма-ла алтай тилиле айткан кандый-

да сӧсти бичип салар. Је эмди алтай тилине орус тилиниҥ, 

ӧске-де албатылардыҥ тилдериниҥ сӧстӧри колыжып 

калганы бар болып јат. Бу колышкан сӧстӧрдиҥ кезигин 



бичиирге, бистиҥ ӱӱренип алган 26 таҥмада јок таҥма керек 

болор. 

Ондый таҥмалар 3. Алдында бистиҥ ӱӱренип алган 26 

таҥма кандый-да бичикте кӧп. Олор кӧскӧ кӧп кӧрӱнер -  

кижиниҥ кӧзи олорго бачым ӱӱренер, олор кӧп бичилер –

кижиниҥ колы олорды бичиирге бачым тазыгар. Ол 

таҥмалар ундылбас. Ӧскӧ тилдердиҥ сӧстӧри каа-јаа учурап 

турар. Оныҥ учун ол сӧстӧргӧ кирген кожылта-таҥмаларды 

эмди-ле, ундыбас креелӱ эдип, кычырарына, бичиирине 

ӱӱренип алар керек. 

 

Вв Вв (в) 
 

Совет. Завод. Август. Свобода. Забастовка. Коллектив. 

Варшава (город). Тана-Тува. Электричество. Автоном. Бавар 

(Герман јеринде јаткан албаты). Буква (Бичик-таҥма). 

Василий. Владимир. Саватей. Иванов. Москва. Ростов. 

Воронеж. Северо-Кавказ. 

 

Совет. Завод. Ойрот автоном - облас. Владимир Илич 

Ленин. Василий Август Свобода Буква 

Бис эмди совет башкарулу болдыбыс. Советтер солып 

тудар керегинде ӱн јок улус јурт-советтиҥ јуунына турар 

учуры јок. 

Улалуда тере дубтаар завод бар, Майма-Чаргычакта агаш 

јарар завод бар, сӱт-сарју эдер заводтор областа кӧп. 

Бу ӧткӧн јаан јуу тужында Саватейдиҥ кӱйӱӱзи Иванов 

Василий деп, салдаат јармандарга олјоолодоло, Бавар јерине 

јатты. Јуу токтогон кийнинде бир кезек Варшаваа јадала, 

баш-јыл август айда јанып келди. 

 



Фф Фф (ф) 
 

Фабрик. Феврал. Филипп. Софрон. 

Јаҥалиф (јаҥы алтай бичиктӧс). 

Флаг (мааны). 

Манифес (башкарудыҥ албатаа берген јаан керектиҥ 

јары). 

Фронт (јуулажып турган јер). 

Кофе (карарта куурган арбаныҥ, ӧскӧ дӧ аштыҥ талканы. 

Оны чай эдип, ичер. Кофе-агаш бар. Оныҥ ажын база 

куурала, талкан эдип, чай ордына ичер). 

Фонар (салкынга от ӧчпӧзин деп, јарыткыш тургузар, 

шилилеп, јазаган кайырчак). 

Јаштурада кеден согор фабрик бар. 

1930 јылдыҥ феврал айда Филипп-ле Фома фабриктиҥ 

ижине турар дешти. 

Туйук шилиниҥ ичинде куйер электричествоныҥ оды 

салкынга ӧчпӧс, ондый отко фонар керек јок. 

 

Фабрик. Феврал. Кофе. Афанас. Манифес. 

 

Хх Хх (х) 
 

Колхос. Совхос. 

Бухара, Хива (кӱн тӱштӱк талазында јаткан угы јуук  еки 

албатыныҥ јери). 

Хабаровка (Оҥдай аймакта  орус јуртту деремне). 

Трахома (кӧстиҥ кӧжӧгӧзи). 

Холера (југуш кырдын-кезим оору). 

Лихорадка (калтыраак оору). 

Чахотка (чемет-оору). 



 

Колхос. Совхос. Хозяйство. Колхостордыҥ адак дегени- 

комуна. 

 

Совет-башкару албатыныҥ јадыжын јарандырар деп, 

колхостор, совхостор бӱдӱрерин кичеейт. 

Эмди оок ӧмӧлик-нӧкӧрликтер биригип, јаан колхостор 

бӱдӱрер керек. Јаан колхостордыҥ јаан машыналар, трактор 

садып алар кӱчи бар. Мал-аш ишти трактор-ла, машына-ла 

иштезе керек бачым бӱдер, иш јеҥил, болор. 

 

Алтай тилине колышкан орус тилдиҥ сӧстӧринде ц, 

щ, я, ю, табарышса, олорды јаҥалифле канайда 

бичиир? 

 

Алтай сӧстӧрди бичиирде 26 таҥма (буква) керек болып 

јат. Алтай тилине колышкан ӧскӧ тилдердиҥ сӧстӧрин 

бичиирде база 3 таҥма кожыларда, ончозы 29 болды. Бу 29 

бичик-таҥма алтайдыҥ јаҥы бичиктӧс – «јаҥалиф» деп 

адалды. 

Је алтай тилиниҥ бичик-таҥмаларына 3 орус буква 

кожылган-да болзо, алтай тилине колышкан орус сӧстӧрдиҥ 

кезигин бичиирде бу 29 таҥма база-да једишпей јат. Ол јетпес 

букваларды јаҥалифке нениҥ учун кӧчирип, кошпогон?  

Оныҥ учуры мындый. Алтай тилиниҥ сӧстӧрин бичийтен 

орус букваларды јаҥыртып, кӧчӱрген улус јаҥалифтиҥ 

таҥмаларын канча-ла креези ас болзын деп этти. Оныҥ учун 

бир кезек орус букваларды јаҥалифке кӧчирбей-де, бичиир 

эбин таап салдылар; јаҥалифке кирген таҥмалардаҥ керектӱ 

эки таҥманы алып, коштой тургузып сала-ла, кычырар болзо, 

кӧчирбей салган орус буква тӱҥей адалып, айдылып турар. 



Мунайда эптеп бичигедий букваларды јаҥалифке кӧчирери 

керек јок болды. 

 

Т ла С-ты коштой (тс) тургусса «ц» болор. 

 

Конференц-јуун. 

Социализм албаты –јурттыҥ ортозында ӱзери-бойлоры 

јимектежтени јок болзо, кижи јалдабай, не-ле ишти јаҥыс 

биле болып иштеп турза, кандый ла иш эдип турза, 

социализм-јоны ол болор. Социализм аайынча јаткан јон-

улустыҥ фабрик-заводторы, не-ле машыналары, малы, ажы, 

иштеп тапканы ол јонныҥ јӧӧжӧзи болор. Социализм 

аайынча јаткан јонныҥ кижизи ижи қӱчин бу јонго солып, бу 

јонноҥ алып турган аш-курсагын, кийген киймин бойыныҥ 

јадыжында база кандый оок керек немени – мении – деп 

айдар учурлу, ӧскӧ јӧӧжӧ јок болор. Албатыныҥ мундый 

јадыжын социализм деп айдар. 

Нацыонал-улус (Бистиҥ бастра албатыбыста орус укту 

улустаҥ ӧскӧ башка-башка оок албатыларды нацыонал улус 

деп айдар). 

 

Конференц-јуун. Социализм 

Нацыонал – албаты 

 

Ш-ла Ч- ты коштой(ШЧ)  тургусса, щ болор. 

 

Помещик (Колдыҥ кӱчиле јаткан крестян улусты 

кулданар байлар). Каан башкару тужында помещиктердиҥ 

колында сӱреен кӧп јер болгон, олордыҥ ижин эдер сӱреен 

кӧп кул болгон. Помещиктердиҥ эҥ јаан, ончозынаҥ бай 

помещик – каан болгон. 



 
Помещик 

 

Й ле A коштой (йа) турза, Я болор 

 

Партия. Россия. Германия. Англия. Япон. Япония. 

Турция. Крестян. Яков. Франция. 

Конференц-јуунды орустап, конференция деп айдар.  

Бия–Бий суу 

Чуя - Чуй-суу  

Я – мен 

Ясли – ӧлӧҥ салгыш. Энези ишке барганда, балазын 

салар тураны «кабай-тура» деер, эмезе «ясла» деп айдар. 
 

Партия. Франция. Турция. Япония. Яков. 

 
Й ла У коштой  (йу) турза, азыйдагы Ю болор 

 

Союз. 

Революция. Резолюция. 

Юг - кӱн тӱштӱк талазы. 

Юрта – алтай айыл. 

Революцияныҥ шылтуунда башка-башка албатылар 

биригип, Совет-башкарулу социализмныҥ-Республиктардыҥ 

Союзы бӱтти. 

Тюрк-укту улус. 

 

Союз. Революция. Резолюция. 

 

Бичик-таҥманы јымжак эдер темдек 

 



Алтай тилдиҥ сӧстӧринде бичик-таҥмалар ончозы эмезе 

кату айдылар, эмезе ончозы јымжак айдылар. Тӱҥейле: кол – 

кӧл, кул – кӱл, конок – кӧнӧк, кур – кӱр, кос – қӧс. 

Орус тилинде ондый эмес. Орус тилинде бир сӧстиҥ 

буквалары кату-да айдылар, јымжак-та айдылар. Бу мундый 

болордо, алтай тилде колынган орус сӧстӧрди јымжак эдип 

айдар буквазын башка темдектеп салар керек болып јат. 

Ол темдек мындый. Бу темдекти јымжак эдип айдар 

букваны ээчий тургузар (Л‘, C‘). 

Бол‘ница. Кул‘тура. Бол‘шевик. Бу сӧстӧрдиҥ «л» 

буквазын јымжак айдар. 

Мен‘шевик. Бу сӧстиҥ «н» буквазын јымжак айдар. 

 

 
Ј А Н А Л И Ф 

 
Аа Аа (а) Mm Mm (м) 

 
Вв Вв (б) Nn Nn (н) 

 
Сс Сс (ч)   (ҥ) 

 
Ҫ ҫ Ҫ ҫ (ј) Oo Oo (о) 

 
Дд Дд (д) Ѳѳ Ѳѳ (ӧ) 

 
Ее Ее (э) Рp  Рp (п) 

 
Gg Gg (г) Rr Rr (р) 

 
Ii Јi (и) Ss Ss (c) 



 
Kk Kk (к)    

 
Tt Tt (т) Ff Ff (ф) 

 
Uu Uu (у) Xx Xx (х) 

 
Yy Yy (ӱ) Јa Јa (я) 

 
Zz Zz (з) Јy Јy (ю) 

 
   Ts Ts (ц) 

 
Ьь Ьь (ы)    

 
Vv Vv (в)    

 
_________ 

 
 

СОЦИАЛИЗМ УЧУН ТУРУШКАН ПАРТИЯНЫҤ 

РЕВОЛЮЦИЯ-ЈОЛЫ 

 

Россияныҥ албатызы революциядаҥ озо канайда 

јаткан. 

 

Революциядаҥ озо Россияныҥ албаты-јуртын бай 

капиталистар, сайыт бийлер башкарып турган. Бу 

башкаручылардыҥ эҥ јаан байы, эҥ јаан бийи каан болгон. 

Фабрик-заводтор буржуй-капиталистердиҥ колында, јердин 

талдама јакшызы, агаштыҥ кӧбӱзи помещиктердиҥ, 



серкпелердиҥ, монастырлардыҥ колында болгон. 

Фабрик-заводтордо иштеп турган ишмекчилердиҥ јалы 

ӧйинеҥ ӧткӱре кичинек, иш-кӱни дезе јаан болгон, оо ӱзери 

ишмекчиниҥ ижинде кандый-ла бир кичинек тутак бар 

болзо, оо јаан штрап салатан. Оныҥ учун ишмекчиниҥ иштеп 

алган јал-акчазы кийим–курсагына јетпей турды, ишмекчи 

иштеген ээзине алымга кирип турды, барып тӱбинде 

ишмекчи байга јалынар-бажырар кул болуп јӱрди. 

Мал-аш ижин эдип турган крестян улустыҥ сагыжы база 

сӱреен коомой болгон. Крестяндарын јери ас болгон учун, 

олор јерди помещиктердеҥ јаан јал берип, эмезе кӧп иш 

иштеп берер болып, эрентке алып турдылар. Је эрентке алган 

јер крестяндарга тузалу болбой турды. Ас јерге иштеп 

тапканы ас ок болып турды; ол курсагына, кийимине-де 

кӧбизинде јетпей турардајердиҥ эрент-јалын крестяндар эки-

јаҥыс малын садып тӧлӧп турдылар, эмезе помещиктиҥ 

ижин иштеп берип турдылар, јердиҥ эрент-јалы јаан болгон 

учун, бу-да јетпей турды. Крестяндар јаантайын 

помещиктерге алымду болып јӱрдилер. Барып-тӱбинде 

крестяндардыҥ кӧбизи јери-де јок, малы-да јок, јаантайын 

помещиктердиҥ-ле ижин иштеп турар болдылар - 

помещиктерге јаантайын јимектедип турар јалчылары болып 

јӱрдилер. 

Крестяндарды тоноп турарда помещиктерге каан 

башкаруузы тыҥ болышты. Крестяндарга калан-јуушты аай-

баш јок салып ийерде, оныҥ акчазын крестяндар 

помещиктерден-ок алгадый болгон. Боо ӱзеери јери јок, јери 

ас крестян-улустыҥ эки-јаҥыс малыныҥ одор јери база јок 

болгон. Оныҥ учун крестяндардыҥ малы јайгыда јаантайын 

армакчаа, эмезе кабыруда тургадый болгон. Бу мал улам 

сайын помещиктердиҥ ажын, ӧлӧҥин јип, тепсеп турар 



Мунаҥ улам јаргы болор, бу јаргыда качан-да болзо, помещик 

акту болор, крестян бурулу болор. 

Аргазы јогына јеткен крестяндар помещиктерди ӧштӧп, 

шоктогылап, помещиктердиҥ ажын, ӧлӧҥин малга јидирип, 

тепседип турдылар, айыл-јуртын ӧртӧгилеп, аразында 

тӱймеен эдип, бойлорын-да ӧлтӱргилеп салып турдылар. 

Мындый болгондо, помещиктердиҥ комыдал-сурагы-ла 

салдаатту бийлер келип, крестяндарды аай-баш чыбыктап, 

камчылап, мылтык-ла аткылап салатан болгон, кӧп улусты 

јаргылап, тӱрмелеп, бажы-ла ийетен болгон, јуртында 

арткандарына кӧп тӧлӱ салатан болгон. 

Помещиктерге јимектедип, кыстадып, кыйнадып, аргазы 

јогына јеткен крестяндардын оок-та, јаан-да тӱймеендери 

кӧп тӧ болгон болзо, каан-башкарузы бойыныҥ черӱзиле ол 

тӱймеендерди базып салып турды, башка-башка јерде 

бӧлӱктенип тӱймнеген крестяндар каанныҥ черӱзине чыдап 

болбой туурдылар. Оо ӱзеери крестяндар јаҥыс-ла 

помещиктерди ӧштӧгилеп турдылар, крестяндардыҥ чын 

ӧштӱӱ – каан башкаруузы болып турганын олор билбей 

турдылар, олор оны јартап болбой турдылар, тӱймежип, 

турып чыкса-да, баштанып болбой турдылар. 

Крестяндардыҥ бу керегинде олорго башчы керек болгон. 

Соондо мындый башчы табылды. Ол башчы – ишмекчи улус 

болды. 

 

Ишмекчи-улус капиталистар-ла јеҥижип тартыжар 

болды. 

 

Ишмекчилер капиталистерга јимектедип, кыстадып, уур 

ишке бастырып, чыдабазына јетти. Бир фабриктиҥ 

ишмекчилери база бир фабриктиҥ ишмекчилери-ле 



јӧптӧжип, сӱмележип алып, забастовка бӱдӱрип турар болды. 

Олор иштиҥ кӱнин кыскартып аларын, јал-акчазын 

коштырып аларын, јалды акча-ла тӧлӧп турзын деп эдерин, 

јал-акчаны эжилӱ кӱндердеҥ ӧткӱрбей тӧлӧп турзын эдерин 

кичееп турдылар, Фабриктиҥ ээлери јӧпкӧ кирбегенде, 

аразында фабриктиҥ машыналарын оодып, ӱреп-те салатан 

болгон. 

Је эки-јаҥыс фабрик-заводтыҥ ишмекчилериниҥ 

забастовкаларынаҥ неме болбой турды. Мундый оок 

забастовкаларды капиталистер кааныҥ полициязы, 

салдааттары ажра базып салып турдылар. 

Забастовколоп турган ишмекчилерди капиталистер 

фабрик-заводтоҥ чыгара сӱрип, иш јок эткилеп турды, 

капиталистерге болыжып, каан-башкаруузы ишмекчилерди 

камчылап, тӱрмелеп, забастовканыҥ башчыларын ӧлтӱрип, 

бажы-ла тӱрмеге ийип, оноҥ-да башка, не-ле болып, кыйнап 

турды. Ишмекчи-улустыҥ шыралап турганында јаҥыс 

фабрик-заводтордыҥ ээлери – капиталистар бурулу болып 

турган эмес, каанныҥ башкаруунда-да јаан буру бар деп, эҥ 

башкыда ишмекчилердиҥ башчылары, оныҥ кийнинде 

бастра-да ишмекчилер сананып турар болды. Мунаҥ улам 

капиталистер-ле јеҥижери јеҥил болзын дегежин, каан 

башкаруун јок эдип салар керек деп турар сагыш база бар 

болды. 

Каан-башкаруузы капиталистердиҥ учун туружып, 

ишмекчилерди не-ле болып, кыйнап та турган болзо, 

ишмекчилердиҥ забастовкалары там кӧптӧп турды, 

ишмекчилердиҥ каан-башкарууна ӧштӱ болып турары 

тыҥып турды, революция бӱдӱрбей јадарга болбос болгоны 

јарталып турды. 1900 јылдаҥ бери ишмекчилердиҥ тӱймеени 

там-ла тыҥып турар болды. «Каан-башкаруузы керек јок!» -  



деп айдылары кӧп болды. 

 

Ишмекчи-улустыҥ партиязы башталып бӱткени. 

 

Ишмекчилердиҥ капиталистер-ле тартыжар керегин 

ишмекчилердиҥ билер сагыштулары баштап турган болгон, 

олордыҥ бу ижине ишмекчилерге кӱӱнзеп турган јаан бичик-

биликтӱ улус кирижип болыжып турды. Ишмекчилер 

капиталистер-ле каан башкаруузы-ла тартыжар керегине 

ончозы бирикпезе, керек бӱтпей турар деп, ишмекчилердиҥ 

башчылары јарт билип турды. Оныҥ учун олор кайда-ла 

фабрик-заводту јерде ишмекчи улусты революция эдер 

керегине бириктирип, ишмекчилердиҥ кружокторын 

бӱдӱрип турдылар. 1890-95 јылдарда мындый кружоктор јаан 

јаан городтордыҥ ончозында бар болгон. Ол тужында 

Петербургтыҥ ондый кружоктордыҥ бирӱӱзинде јиит јашту, 

јаан сагышту кижиниҥ революционер болор ады чыгып 

турды. Бу В.И. Ленин болгон. 

Ленин ишмекчи-улусты бириктирерин сӱреен кичееп 

турды. Ол Петербургтыҥ ишмекчи кружокторын ончозын 

јаҥыс организация эдип (оныҥ соондо, Ленинда каан-

башкару тӱрмелеген кийнинде «Ишмекчи улустыҥ кереги 

учун туружар «Союз» деп адаган болгон) ишмекчи 

кружокторын бириктирип ишмекчилердиҥ партиязын 

бӱдерерге кичееди. Ишмекчи улустыҥ партиязын бӱдӱрип 

алып, бу партия ишмекчи улусты ишмекчи улус ажра крестян 

улусты каан-башкаруун јок эдип салып, капиталистерди 

јыгып салып, социализм бӱдӱрерине баштап турзын-деп, 

Ленин ӱӱредип турган болгон. 

Ишмекчи-улус учун туружар Союзтар башка-башка 

городтордо бӱдип, кӧптӧгӧн кийнинде бу союзтарды партия 



эдип, бириктирип салар дешти. 

 

Ишмекчи-партияныҥ баштапкы јууны. 

 

1898 јылда бу Союзтар јуун этти. Ол јуунныҥ шӱӱлте-

јӧбинеҥ мындый манифес-јар чыкты: «партияныҥ эҥ учурлу 

кереги - социализм бӱдӱрери болор, оныҥ керегинде эҥ озо 

каан-башкаруун јок эдип салар керек. Муныҥ ончозын 

ишмекчи-албаты бойыныҥ ийдези-ле бӱдӱрип салар». 

 

Ишмекчи-партияныҥ 2-чи јууны. 

 

Партияныҥ баштапкы јуунынаҥ 5 јыл ӧткӧн кийнинде, 

1903 јылда партия экинчизин јуулды. 

Бу 2-чи јуунда партияныҥ программазы јӧптӧлди. 

Бу ок јуунда пратияда турган улустыҥ сагыштары эки 

башка бӧлӱнип турганы билдирди. 

Партияныҥ программазын, уставын јарадып, јӧптеп-ле 

турган кижи партияныҥ члени болор эмес партияныҥ 

программазын, уставын јӧптӧп, оныҥ јакарузын чек бӱдӱрип, 

партияныҥ кандый ла организацияларыныҥ ижин кыйышпай 

јалтанбай бӱдӱрип турар кижи партияныҥ члени болор 

учурлу деп, Ленин айдып турарда, Мартов оны јаратпады. 

Программаны, уставты јарадып, партияныҥ 

организацияларында иштебезе де партияныҥ члени 

болорына кем јок деп, Мартов айдып турды. Муныҥ 

шӱӱлтези мындый: Ленин - партияныҥ члени чек, партияга 

уккур, керек эдерине кичеемкей, јалтанбас улус болзын, 

јаҥыс-ла бойыныҥ керегин кичеер, коркынчаак, анчада-ла 

буржуйларга кӱӱнзеп турар, иженбегедий улусты партияга 

јуутпас керек – деп турарда, Мартов – партияда јарабас 



улуска – буржуйларга кӱӱндӱ бичик-биликтӱ улуска 

партияныҥ эжигин јаан ачып бергедий сагышту болып 

турды. 

Ленин баштаган бӧлӱк улус каанныҥ башкаруун јок 

эдерине, буржуйларды јеҥип саларына ишмекчилер крестян 

улуска биригер керек – ишмекчи-ле крестяндардыҥ союзын 

бӱдӱрер керек деп турарда, Мартов баштаган улус – крестян 

- улус бичик билбес, неме оҥдобос, бир-де керекке јарабас, 

олорго иженге болбос деп, каан-башкаруун аҥтарып салала, 

буржуйлар-ла эптӱ-јӧптӱ јадар керек - деп турдылар. 

Бу јуунда Ленин баштаган улустыҥ тооҥы кӧп (јаан) 

болгон учун олорды «большевик» деп адагылады. Мартовты 

ээчиген улустыҥ тоозы ас (кичӱ) болгон учун, олорды 

«меньшевик» деп адагылап салган. 

 

1905 јылдыҥ революциязы. 

 

Орус каан ла Япон-каан јуулажып турдылар. 

Јууда чаксыраган орус албатыныҥ сагыжы ӧйинеҥ ӧткӱре 

коомой болып турды. Ишмекчи улустыҥ каан-башкарууна 

кыйа кӧрӧри кӧптӧди. Революция башталар ӧйи једип 

келгенин 1905 јылдыҥ бажалганында кӧп кижи бодоп турды. 

Революцияныҥ башталарын каан-башкарузы бойы меҥдедип 

салды. 

Петербургтыҥ албатызы чаксырайла, каннаҥ болыш 

сураар керек деди. – Каан слерге болыш бербес, камчы берер, 

мылтыктыҥ огын берер, кааннаҥ болыш сурап барганча, 

каанды ширеезинеҥ аҥтара тартар керек, каан-башкаруузын 

јок эдип салар керек – деп, большевиктердиҥ сӧзин укпай, 

январдыҥ 9-чы кӱнинде аа-јок кӧп улус каан-ӧргӧӧзине 

баштанып барды. Бу барган албаты каан-ӧргӧӧзине јетпеди, 



каанныҥ буржуйлардыҥ кулдары ол барган улусты адып, 

камчы-ла согып, тоскырып салды. 

Акту албатыныҥ каны тӧгӱлди. Каанга, каан-башкарууна 

база иженери јок, олордоҥ эп-јӧплӧ неме алып болбос туры – 

деп, ишмекчилер турып чыкты. 

  

Революция башталды. 

 

Ол-ок кӱн Петербургтыҥ ишмекчилери городтыҥ 

оромдоры сайын удурымга шибеелер баррикадалар 

јазадылар, каанныҥ полициязы-ла, салдааттары-ла согыжа 

бердилер. 

Петербургтыҥ ишмекчилерин ээчий Москваныҥ, ӧскӧ-де 

городтордыҥ ишмекчилери кӧдӱрилди. Соҥында кӧп крестян 

улус помещиктердиҥ јерин блаажып, тӱймешти-ок. 

1905 јылдыҥ революциязы тужунда албатыныҥ каны кӧп 

тӧгӱлди. Каан-башкарузы эҥ озо Петербургтыҥ 

ишмекчилериниҥ тӱймеенин базып салала, Москва-ла ӧскӧ 

городтордыҥ ишмекчилериниҥ тӱймеендерин базып салды. 

Бу согышка ишмекчилердиҥ революция баштаган улустаҥ 

сӱреен кӧп улус ӧлди, оноҥ кӧп улус тӱрмее кирди, базы-ла 

барды. Крестян улус тӱймеген јерлерге салдааттар барып, 

база кӧп улус ӧлтӱрип, тудып, кыйнап салган болгон. 

Ишмекчилер-де, крестяндар-да революцияга озолу-

соҥду киришкен болгонынаҥ улам 1905 јылдыҥ 

революциязы каанныҥ салдат-черӱзине чыдабады, каан-

башкаруун аҥтарып болбоды. Революциядаҥ коркыганы-ла, 

каан-башкарууныҥ берген дума-да помещиктер-ле 

буржуйлардыҥ колына кирип барды. 

 

Партияныҥ 3-чи, 4-чи, 5-чи јуундары. 



  

Революция башталган 1905 јылда партияныҥ 3-чи 

јуунына меньшевиктер киришпеди. Большевиктер бу јуунда 

революция керегин канайда бӱдӱрер, канайда тыҥыдар деп, 

шӱӱштилер. 4-чи јуунда (1906 ј.) келген улустыҥ кӧбизи 

меньшевиктер болгон учун, бу јуунда революцияга јаан 

тузалу болор керек бӱтпеди. 1907 јылда 5-чи јуун болгон. Бу 

јуун революция-керегин кандый-да албатылардыҥ 

черӱзиниҥ ортозына ӧткӱрип турарын тыҥ кичеер керек, 

партия ишмекчилердиҥ союзтарыныҥ ижин башкарып 

турарын тыҥыдар керек – деп турды. 

Бу јуунда большевиктер-ле меньшевиктердиҥ јолы 

сраҥай башка болгоны јарт билдирди. Ленин баштаган 

большевиктер бойыныҥ јолы-ла акту кӱчи-ле јаткандарды 

Октябрьдыҥ Улу революциязына јетирип келерде, 

меньшевиктер эмдиге јетре буржуйлардыҥ оозын караганча, 

отырып калдылар. 

 

Каан-буржуй башкарулардыҥ јуулашканын 

большевиктер јаратпай турды. 

 

Јыл ээчий база јылдар ӧдип турды. Ишмекчи-улус 

јылдаҥ-јылга кӱч алынып турды. 

1914 јылда каан-буржуй башкарулар Герман-јуртты-ла 

јуу баштады. Бу јуудаҥ улам меньшевиктер ле 

большевиктердиҥ сагыштары башка болды. Јууга кирген 

кажы-ла ороон-албатылардыҥ меньшевиктери бойыныҥ 

башкаруларына болыжып турдылар. – Ишмекчилер 

бойыныҥ јуу-керегине болыжып турар керек деп, јууга 

керектӱ не-ле немени кичееп иштеп берер керек – деп, олор 

ишмекчилерди сӧстӧгилеп турарда, Ленин баштаган 



большевиктер - јуу керек јок, јууга кирген ороондордыҥ 

ишмекчилери јуу-согышка керектӱ не-немени иштеп, 

бӱдӱрерин токтодып, бойлорыныҥ башкаруларыныҥ 

јуулажар кӱчин јок эдип, јууды токтодорын кичееп турзын – 

деп, јӧптӧп, јартап турдылар. 

 

Февралдыҥ революциязы. 

 

Јаан јуу-согышка ачанаа чаксыраган албаты сраҥай 

ӱрелерине јетти. Јуу согыш токтобос болордо, башкаручылар 

ашты албатаа јетпес-јетпес берип турган болордо, орус 

јурттыҥ ишмекчилери – јуу-согышты токтодып салар керек 

деп, башкаручылар албатаа ашты тутатпай берип турзын деп, 

тӱймеп тура бардылар. 

- Каан-башкарузын аҥтарган кийнинде-ле, јуу-согыш 

токтоор деп, большевиктер ишмекчилерге јаантайын айдып 

турдылар. Јууда турган черӱ ишмекчилердиҥ тӱймеенине 

бириккен кийнинде 1917 јылда каан ширеезинеҥ јыгылды, 

каан-башкарузы аҥтарылды. 1917 јылда јаскыда нӧк. Ленин 

– «башкару керегин советтерди колына берер керек» - деп, 

айткан-да болзо, канныҥ колынаҥ суура согылган башкаруды 

буржуйлар бойлорыныҥ колына, озо ажынып, алып ийдилер. 

Буржуй-башкару – јуу-согышты, јармандарды 

јеҥбейинче, токтобос - деп турды. 

1917 јылда августыҥ баштапкы кӱндеринде большевик –

партияныҥ 6-чы јуунында башкару керегин буржуйлардыҥ 

колынаҥ ала-ла, советтердиҥ колына берип салар деген јӧп 

бӱтти. 

 

Октябрдыҥ революциязы. 

 



1917 јылда октябрдыҥ 25 кӱнинде (эмди ол кӱн ноябрдыҥ 

7-чи кӱнине келижип јат) большевиктерге баштадып, 

ишмекчилер-ле салдааттар башкару-керегин буржуйлардыҥ 

колынаҥ суура согып алып, оны советтердиҥ колына берип 

салдылар. Ол-ок кӱнде Советтердиҥ Јууны Албаты 

Комиссарлардыҥ Соведин тутты, Советтиҥ председателине 

В.И. Ленинди тудып салды. 

Бу кӱнеҥ бистиҥ албаты-јуртыбыстыҥ јаҥы јӱрӱми 

сагыжы башталды. Октябрдыҥ Революциязыныҥ кӱни биске 

улу кӱн болор. 

 

Совет-башкарудыҥ эҥ озо бӱдӱрген ижи. 

 

Јаҥы бӱткен Совет-башкаруга сӱреен кӱс болды. Бир 

јанынаҥ германдардыҥ черӱзи бистиҥ јайымдап, јайрадылып 

калган черӱ-армиябысты туш-ла болгон јерге јулап, јеҥип 

турды, ороон-јуртыбыска тереҥ кирип, бисти базарга једе 

берди. База бир јанынаҥ каан-башкарузына кӱӱнзеген актар 

башкару-керегин блаажып турдылар. Совет-башкару 

базыларга арай јетпей турды. Германия-ла јуу-согышты 

токтотпозо, башкару-керегин Советтер байыныҥ колында 

тудуп болбос деп, партия Германия-ла јаражып салар керек 

деди. Је партияныҥ ичинде боо јӧпкӧ кирбей турган улус бар 

учун, германдар-ла јаражар керегин партияныҥ јууныныҥ 

шӱӱлте-јӧбине тургускадый керек болды. 1918 јылда 

марттыҥ 6,7, 8 кӱндеринде партияныҥ VII-чи јууны 

Германия-ла јуулажарын токтодып, јаражарын јӧптӧп салды. 

(Бу ок VII-чи јуунда партия бойыныҥ адын кубултып 

салды: партияны – «Россияныҥ социал-демократ 

ишмекчилердиҥ (большевик) –партиязы» деп адабай, 

«Россияныҥ (большевиктердиҥ) Коммунис-партиязы» 



деп, адап турар этти. 

Совет-башкару бойыныҥ албатыныҥ јӱрим-сагыжын 

јаҥыртарын, јарандырарын кичеей берди. 

 

 Революция нацыонал-албатыларга не арга берди? 

 

Каан-башкару тужында Россияныҥ јеринде јуртап јаткан 

бащка-башка национал-албатылардыҥ эҥ јаан правалу улус - 

орус улус болгон. Орус улусты «тӧс албаты» деп айдатан. 

Орустаҥ башка укту нацыонал-албатыларды бийлер, байлар 

базынчыктап, «инородец» (башка укту) деп айдатан. 

Национал-албатылардыҥ правалары кичӱ болгон. Кӧп 

национал-албатыларды кӱчи уйан болзын деп, кан-башкару 

нацыонал-албатыларды ӱзери-бойлорын чагыштырып 

турды, кӱчи уйан болгон албатыны бийлер ажра, јурттыҥ 

бойлорыныҥ байлары ажра, кудай јаҥныҥ башчылары ажра 

акту-кӱчиле јаткандарды каан-башкарузы бойыныҥ колында 

бек тудып турды, калан-јууш деп, улустыҥ тапканын алып. 

Национал-албатылардыҥ јадыжын јарандырарын сраҥай 

кичеебей турды. 

Орус бийлерге, бойлорыныҥ байларына, молдолорына, 

намаларына, камдарына, јарлыкчыларына бийледип, 

јимектедип, мекеледип колдыҥ-кӱчиле јаткан албатылардыҥ 

сагыжы сӱреен коомой болгон. Анчадала ӱй улустыҥ јӱрӱми 

јӱдек болгон. Бичик-билиги јок албатылардыҥ ӱй улустары 

кижее бодолбос болгон, јӱзӱн-јӱӱр байланары, јаҥданары 

кӧп, ижи уур ӱй улустыҥ јӱрӱм сагыжы кул сагыжына тӱҥей 

болгон. 

Революция муныҥ ончозын јок эдип салды. Кандый-да 

албаты - орус, йеврей, казак, татар, шор, хакас, алтай – 

ончозы тӱҥей правалу болды. Кандый да албаты бойы 



башкарынып јадар, бойыныҥ сагыжын бойы билинип, 

јаҥыртып јадар учурлу болды. Революцияныҥ шылтуунда 

алдынаҥ башкарынар республиктер бӱтти. Је бу 

республиктердиҥ акту-кӱчиле јаткан албатызы байларды 

базып берген, акту-кӱчиле јаткандарды кӧдӱрип турган. 

Партияныҥ бӱдӱрген Совет-башкаруунаҥ айрылбады, 

ончозы биригип, социализм бӱдӱрер Совет башкарулу 

Республиктердиҥ Союзын бӱдӱрдилер. Бу Союзтыҥ Совет-

башкаруу јака-јурт оок нацыонал-албатылар бойлорыныҥ 

јадыжын јаҥыртып, јарандырар керегин бойлоры баштанып 

бӱдӱрип турзын деп, алдынаҥ бшкарынар (автоном) областар 

бӱдӱрди. 

Бу керек 1919 ј. марттыҥ 18-23 кӱндеринде партияныҥ 

VIII-чи јуунында јӧптӧлгӧн. 

Капиталистерге, којойымдарга, не-ле јимекчилерге 

болыжып турган каан-башкарузын аҥтарган Октябрдыҥ улу 

Революцияныҥ шылтуунда, башка-башка укту албатыларды 

бириктирген, Союз бӱдӱрип берген, ончо улустыҥ правозын 

тӱҥей эткен нацыонал ӱй улусты кул болорынаҥ айрыган, 

јимекчи байларды базып турар, јоктулар-ла колдыҥ акту 

кӱчиле јаткандардыҥ јӱрӱм-јадыжын јаҥыртып, јарандырар 

Совет-башкару бӱдӱрип берген Партияныҥ шылтуунда 

бистиҥ Алтайыбыста Ойрот-Автоном-Облас бӱтти. 

 

Јаҥы бӱткен Совет-башкарудыҥ ӧштӱлери кӧп 

болды. 

 

Октябрдыҥ Революциязы башкару-керегин 

буржуйлардыҥ, капиталистердиҥ, помещиктердиҥ колынаҥ 

суура согып ийерде, олор башкару-керегин блаажып, 

революцияныҥ чын јолын јартагалак, Совет-башкарудыҥ 



ижиниҥ аайына, јакшы чыккалак салдааттарды, 

крестяндарды сӱмелеп алып, Совет-Башкаруды аҥтарарга 

сӱреен албадандылар. Контр-революция анда-мунда бажын 

кӧдӱрип турды. Анчада-ла кӱн-чыгыш талазынаҥ Сибирдеҥ 

Колчак, кӱн-тӱштӱк талазынаҥ Деникин, Петроградтыҥ 

јанында Юденич јӱзӱн-јӱӱр улустаҥ (кӧбизинде бай улус) 

черӱ бӱдӱрип алып, Совет-Башкаруды араадап келерде, 

олордыҥ ончозы-ла тартыжарга кӱч болды. 

Је бу контр-революция-ла тартыжарга кӱч-те болгон 

болзо, Совет-Башкарудыҥ јаҥы бӱдӱрип алган кызыл-

черӱдиҥ, революцияны баштаган, оны бӱдӱрген ишмекчи 

улустыҥ кӱчи-ле, акту кӱчи-ле јаткан крестян улустыҥ 

ортозынаҥ чыккан партизандардыҥ болыжы-ла Совет-

Башкару ӧштӱлерин јеҥип, базып, салды. Эҥ калганында 

Кӱн бадар талазында кӧп черӱ јууп алып каан башкаруун 

ойто јандырып алар деп келген Врангельди Кызыл-черӱ 

тоскырып ок салды. 

Росияныҥ јурты Совет-башкарулу болгонын буржуй 

башкарулпр јаратпай турды. Анчада-ла Англия, Франция, 

Польша Совет-башкаруды сраҥай кӧрбӧс болгон. Бистиҥ 

јуртыбыста башкару-керегин буржуй-капиталистердиҥ 

колына берип салар сагышту, каан-башкаруун ойто јандырып 

алар сагышту бийлерге олор сӱреен болыштылар. Бу 

бийлерге олор акча-да берди, мылтык, ок-таары, азык-тӱлӱк 

– муныҥ ончозын Англия-ла Франция кысканбай берип 

турдылар. Ол-да неме болбоды. Партия-ла Совет-Башкару 

ӧштӱлерин јеҥип салып, албатыјуртка тузалу ижин, Ленинге 

баштадып, кӧндӱктирип турды. 

 

Ӧштӱлер Совет-башкарудыҥ ижин туйуктап 

турдылар. 



 

Башка-башка ороондордыҥ буржуйлары, капиталстери 

орус бийлерди кӧкӱдип, Совет-Башкарууна тыгынып болбой 

салган кийнинде Совет-башкарудыҥ не-ле ижи керегин 

туйуктап турар болдылар. Олор ончозы Совет-башкару-ла 

саду этпес, товар, акча бербес деп, сӱмележип алдылар. 

Буржуйлардыҥ бу кылыгы совет-јуртына сӱреен јаман 

болды. Јуу тужында, тӱймеен тужында бистиҥ фабрик-

заводторыбыс сӱреен ӱрелип калган, мал-аш астап барган. 

Фабик-заводторго керектӱ не-ле неме, ишмекчи улустыҥ 

курсагына керекту аш једишпей турды, мал-аш ижи-ле јаткан 

албаты-јуртка бӧс, темир машыналар, ӧскӧ-де товарлар база 

јетпей турды. Фабрик-заводтордыҥ ижине керектӱ немени, 

ишмекчи улустыҥ курсагына керекту ашты мал-аш ижиле 

јаткан крестян улустаҥ, анчада ла бай крестяндардаҥ 

алгадый болды. Совет-башкаруды алдында-да јаратпай 

турган кулак-байлардыҥ ажын малын алып турар болгон 

кийнинде там ӧчӧштилер, орто-кӱчтӱ крестяндар ачыныжып-

ок турды, аразында деремнениҥ јоктулары-да байларга 

коштоныжып турдылар. Мундый улус Совет-Башкарудыҥ 

не-ле ижи-керегин туйуктап, тутадып турдылар. 

Муныҥ ончозын бодоп салып, Совет-Башкару деремне-

јурттыҥ јоктуларын кулак-байлардыҥ колынаҥ айрып алып, 

орто-кӱчтӱ крестяндардыҥ сагыжын бойына эҥилтип алып, 

ишмекчи-ле олордыҥ ортозында союз бӱдӱрип салып, бу 

союзты кулак-байларга удурлаштырып, байлардын кӱчин 

базып салар –деп, шӱӱлте этти. 

 

Совет-башкарудыҥ ижи кӧнӱгип турды. 

 

Јуу-чак токтогон кийнинде, контр-революцияны базып 



салган кийнинде, Партия-ла Совет-Башкару бойыныҥ не-ле 

ижи-керегин албаты –јурттыҥ јадыжын јарандырып, ӧжидип 

саларына баштандырып турды. 

Албаты-јуртка эҥ озо јӱзӱн-јӱӱр товарлар, темир, 

машыналар керек болып турды – Совет-башкару јуу-чак 

тужында ӱрелген фабрик-заводторды јаҥыртып, јаҥы 

фабрик-заводтор тургузарын кичеенди. Фабрик-заводтордыҥ 

ижине турган ишмекчилерге аш-курсак кӧп керек болды – 

Совет-башкару деремне-јурттыҥ мал-аш кирелтезин јаан 

эдер керек болды. Алды-алдынаҥ јаткан ӧрӧкӧ айылдардыҥ 

оок мал-аш ижиниҥ кирелтези качан-да болзо, ас болотонын 

Совет-башкару билип турды, оныҥ учун оок мал-аш ишти 

бириктирип ӧмӧлик-нӧкӧрликтер, колективтер, комуналар, 

колхозтор бӱдӱрип, турар керек деди, оо ӱзери 

государствоныҥ колында турган совхозтор бӱдип турар 

болды. Кандый-да иш јеҥіл болзын, бачым бӱдӱп турзын деп, 

албатыныҥ не-ле ижин иштеерге кӧп, јаан, јакшы машыналар 

чыгарып турар болды, бу машыналардыҥ ижине оттыҥ, 

сууныҥ, электричествоныҥ кӱчин салып турарын эптеп 

салды. 

 Кандый-да иш-керек эдерине кижиниҥ јарык сагыжы 

керек, кижиниҥ билери керек. Партия-ла Совет-башкару 

муны-да ундыбады. Албаты-јурттыҥ бичик-билигин 

кӧдӱрер, сагыжын јарыдар јӱзӱн-јӱӱр кӧп школ тургусты. 

Албаты-јурттыҥ јадыжын јаҥыртып јарандырарын, не-ле 

иш-керек бӱдӱрерин, башкару керегин Коммнист- Партиязы 

албатыныҥ бойыныҥ колына берип салып, бу албатыны 

Ленинниҥ јолынаҥ кыйдырбай социализм бӱдӱрерине 

эмдиге јетре баштап туры. 

 

Совет-башкару соцыализмныҥ промышеннос ижи 



керегин тыҥыдып турды. 

 

Фабрик-заводтордыҥ, ӧскӧ дӧ промышленностыҥ ижи 

кереги јаранып тыҥып турар болзо, албаты-јурттыҥ аш ижи 

тыҥып турар, айыл-јуртты ӧҥжип турар, јӱрӱм-јадыжы 

јаранып турар. 

Каан-башкару тужында бистиҥ фабрик-заводторыбыс ас 

болгон. Товардыҥ кӧбизи, не-ле машыналар бастра ончозы 

башка ороондордоҥ келип турган. Јуу тужында революция 

тужында бистиҥ фабрик-заводторыбыс ӱрелип калды. 

Буржуй башкарулу албаты-јурттардаҥ биске товарлар, 

машыналар келбес болды. Албаты-јуртка јӱзӱн-јӱӱр товарлар 

керек болды, мал-аштыҥ ижине кӧп машыналар керек болды. 

Муныҥ учун Прартия-ла Совет-Башкару эҥ озо эски фабрик-

заводторды јаҥыртып, јаҥы фабрик-заводтор тургузып, 

оноҥ-да башка не-ле болып, промышленостыҥ ижин 

тыҥыдарын кичееди. 

«Капиталистерге једижип, капиталистердиҥ алдына 

кирип алар керек» - деп, Партияныҥ 15-чи јууны мындый, 

учуры јаан јакаруу-јакылта берди. 

 Бу учурлу јакару аайынча Совет-башкару јаҥыс-ла товар, 

темир эдип чыгарар фабрик-заводтор бӱдӱрип турар болгон 

эмес, эмди бистиҥ јуртыбыста мал-аш ижине керекту кандый 

ла машыналар јазап чыгарар заводтор, фабриктер бӱдер 

болды, бу заводтордыҥ, фабриктердиҥ ижинде иштеп турар 

машыналарды бойыстыҥ-ок фабрик-заводтор бӱдӱрип берип 

турар. 

Бистиҥ фабрик-заводторыбыс ӧзип, кӧптӧп-те турза, 

албаты-јуртка товар једишпей јат. Ол нениҥ учун мындый 

дезе? Бистиҥ албатыбыстыҥ ӧзип турганы тыҥ, оо ӱзери 

эмдиги албаты товарды кӧп керексип, кӧп алып турар болды. 



Албаты-јурттыҥ керексип турган товарларын јеткил эдип 

чыгарарына эмди-де кӧп фабрик-заводтор бӱдӱрер керек. 

 

Соцыализмниҥ-промышленностыҥ ижин 

тыҥыдарына мал-аш ижин тыҥыдар керек. 

 

«Деремне-јурттыҥ мал-аш ижин кӧдӱрип, тыҥыдып 

салар керек» - деп, Партияныҥ 15-чи јууны јакаару-јакылта 

база берди. 

Фабрик-заводторыбыс кӧптӧп, јаандап турарда, олордыҥ 

ижине турган ишмекчи улус база кӧп-ок болып јат, кӧп улуска 

кӧп ашкурсак керек. Фабрик-заводтор кӧптӧп, јаандап 

турарда, олордыҥ ижинеҥ «чийге» бӱдип чыккан неме (тере-

терс, тӱк, кӱдели оноҥ-да ӧскӧзи) кӧп-ок керек болып јат. 

Аш кӧп болзын деп, фабрик-заводтордыҥ ижине керектӱ 

не-ле неме кӧп болзын деп, мал-аш ижин канайда тыҥыдар, 

канайда јарандырар? 

Алды-алдынаҥ јаҥыскаандра иштеп јадар ӧрӧкӧ улустыҥ 

мал-аш ижи јаан болбос. Оок мал-аш иштӱ ӧрӧкӧ- айыл 

алдынаҥ јакшы машыналар алып, иштеер аргазы јок, 

машыналарды садып аларга чыдалы-да јетпес, јаан 

машыналар-ла аас тоолу улус иштеерге болбос. Алдынаҥ 

иштӱ кижи малын-да бачым јарандырып болбос: малдыҥ 

угын јарандырар деген кижи малына јакшы укту малдыҥ 

эркектерин салар керек, је ондый малдыҥ баазы јаан учун, 

јаҥыс кижи оны садып аларга чыдабас. Јакшы укту малды 

јакшы јылу кажаганга тудар керек. Јакшы јылу кажаган 

јазаарга јаҥыс кижее база кӱч болор. 

Муныҥ аргазы кайда? 

Муныҥ аргазы ӧмӧлӱ иште – коллективте, колхозто. 

Муныҥ керегинде Партияныҥ 15-чи јууны мындый учурлу 



јакару берди: мал-аш ижи-ле јаткан албаты јуртты ӧмӧлик-

нӧкӧрликтерге бириктирип, оок коллективтерди бириктирип, 

јаан колхозтор бӱдӱрип, деремне јурттыҥ мал-аш ижин 

кӧдӱрип, тыҥыдып салар керек - деди.  

 

Соцыализмниҥ-промышленностыҥ ижи-кереги 

ӧзип, јаранып турган-ба? 

 

Партияныҥ 15-чи јууныныҥ јакаару-јакылтазын Совет-

башкару бӱдӱрерин кичееп турды. Совет-башкарудыҥ 

кичеемелдӱ ижиниҥ шылтуунда эскирген, ӱрелген фабрик-

заводтор јаҥыртып туры, јаҥы фабрик-заводтор јылдыҥ 

сайын кӧптӧп туры. 

1913 ј. Кыралар, аш салган јерди 100 –ке бодозо: 

1926/27 ј. Кыралаган јер 96,9% болгон, 1927/28 ј. 94,7%, 

болгон (ол јылда кӧп јерде кӱйгек болгон), 1928/29 ј. 98,2%, 

1929/30 ј. ол 105,1% болды (јуу-согыштыҥ алдында 

кыралаган јердеҥ ажып барды). 

Аштыҥ бӱткени мындый: 

1913 ј. колго кирген ашты 100–ке бодозо, 1927 ј. 91,90% 

болгон, 1928 ј. - 90, 8%, 1929 ј. -91, 4%, 1930 ј. – 110%. 

Бистиҥ малыбыс ӧзип, кӧптӧп турган-ба? Јок. Мал азрап 

тударында тутак бар. 

1916 ј. бастра малдыҥ тоозын 100—ке бодозо, 27 ј. Ол 

108,9% болгон, 28 ј. 116, 6%, 29 ј. 110,3%, 1930 ј. дезе ол 81, 

2% тӱжип барды. 

Ол нениҥ учун болды дезе? 

Кыра салар кӧп крестян улус ижин ӧмӧлӧжип, 

нӧкӧрлӧжип, иштеп турар болды, колхозтор бӱдӱрер болды, 

јер-ижи јаранып, тыҥып турды. Оо ӱзери государство 

кыралап, аш салар совхозтор бӱдӱрди. Оныҥ учу наш кӧптӧп 



турды. Мал тудар албатыныҥ ортозында дезе колхозтордыҥ 

бӱдери эмдеги јетре уйадап јат, алды-алдынаҥ јуртап, 

јаҥыскаандра иштеп турган улус малын бачым кӧптӧдип 

болбой јат. Оо ӱзери кулак-байлар-ла олордыҥ сайгак сӧзине 

кирген орто кӱчтӱледеҥ кӧп кижи сӱреен сагымдап 

салдылар. Оныҥ учун мал кӧптӧӧринеҥ болгой, астап турды. 

Совет-башкару эмди тургуза албатыныҥ малын кӧптӧдӧр 

деп, мал тудып, азраар колхозтор бӱдӱрер-керегинде ижин 

тыҥыдып јат, малду совхозтор бӱдӱрерин кичееп јат. 

Эмди бистиҥ јуртыбыста оок машыналар чыгарар 

заводтордоҥ башка ашты кезип, согып, собырып, элгеп салар 

јаан машыналар (комбайн) чыгарар, трактор эдер, 

автомобиль эдер заводтор бар болды. Совет-башкару муны-

да ассынды. Бистиҥ фабрик-заводторыбыстыҥ бойлорыныҥ 

ижинде иштеп турган машыналарды бис башка-башка 

ороондордоҥ, кӧп алтын берип, алтынга бодолду тӱк-неме, 

аш, оноҥ до ӧскӧ неме берип, садып алып јадыбыс. Эмди дезе 

фабрик-заводтордыҥ бойлоры иштер турар машыналарды 

чыгарар заводтор бӱдер-ок болды. 

 Фабрик-заводтордыҥ ижине кижиниҥ кӱчи канча-ла 

крези ас барып турзын деп, электричествоныҥ оок-та, јаан-

да станцияларын тургузып салды. 

 

Мал-аш иштиҥ ӧзӱп турганы кандый. 

 

Мал-аш ижи промышленностыҥ ижи-керегиниҥ 

ӧскӧнине јетпей-де турган болзо, Партия-ла Совет-

башкарудыҥ кӱчиле јылдыҥ ӧзип, тыҥып-ок турды.  

Фабрик-заводторыбыс кӧптӧгӧн сайын олордыҥ ижинеҥ 

бӱдип, чыгып турган јӱзӱн-јӱӱр товарлар база кӧптӧп турат. 

1926/27 јылда бистиҥ фабрик-заводторыбыс товарды 11, 



999 миллион салковойдыҥ бодолына чыгарган болгон; 

1927/28 ј. – 15.389 миллион салк. бодолына чыгырган, 

1928/29 ј. -18.903 м-н салк. бодолына чыгарып салды. 

Мал-аш ижине керектӱ машыналар чыгарарын бистиҥ 

фабрик-заводторыбыс јылдаҥ-јылга кӧптӧдип-ок туры. 

1928/29 ј. мал-аш иштиҥ машыналары 190 миллион салк. 

бодолына чыкты (јаан јуу-согыштаҥ алдында ол 76-ла 

миллионго јеткен болгон). 

 

Государствоныҥ ижи-кереги кӧп, оны бӱдӱрерине 

акчаны кайдаҥ алар? 

 

Каан-башкарууна сӱреен кӧп черӱ тударына, бийлердиҥ, 

полицияныҥ јалын тӧлӧ турарына, оноҥ-да башка 

керектерине кӧп акча керек болгон. Фабрик-заводтор, саду, 

јаан кирелтелӱ кандыйла иш-керек бай-капиталистердиҥ, 

којойымдардыҥ колында болгон. Каан-башкарудыҥ колында 

кирелтелӱ иш-керек јок болордо, байагы айдылган кӧп 

керектиҥ кӧп акчазын ол кайдаҥ алып турды? 

Капиталистердеҥ, којойымдардаҥ каан-башкарууна кӧп акча 

кирбеген. Каан-башкарууныҥ кирелтези – колдыҥ акту 

кӱчиле јаткандардыҥ тӧлӧп турган калан-јуужы болгон. 

Капиталистер, којойымдар, бийлер калан тӧлӧбӧйтӧн. 

Капиталистер, којойымдар фабрик-заводтор туткан учун, 

саду эткен учун патент-бичик (белет) алатан, ол патент учун 

акча тӧлӧйтӧн болгон. 

Је казнаа берген бу акчаларын, албатаа садар товарларын 

вӱдӱӱде турган баазына база баа кожып, ойто јандырып 

алатан болгон. Мындый болордо, колдыҥ акту кӱчиле јаткан 

албаты бийлердиҥ јууп турган товарларга салган кожык-баа 

ажра калан-јуушка тӱҥей база акча тӧлӧп турдылар. 



Мал-аш ижиле, ӧскӧ-де иш-ле јаткан албаты-јуртка калан 

салганда байда қӧп эдип, јоктуга ас эдип салган-ба? Ӧрӧкӧ-

айылдыҥ азраган малын, салган аш кыразын бодоп, каланды 

јаанду-кичинекту эдип салган-ба? Јок! Бай-да болзын, јокту-

да болзын, малду-ашту-да болзын, бир немези јок-та болзын 

– тӱҥей бир аай ээжилӱ калан-јууш тӧлӧйтӧн болгон. Бай 

кижи каланды јеҥил тӧлӧп саларда, арай-керей азранып 

јӱрген јокту кижи каланныҥ акчазын байдаҥ јайнап, 

бажырып, сурап алып, тӧлӧп туратан. Каланга алган акчазы 

учун байга аа-јок кӧп иш эдер, эмезе эки-јаҥыс малынаҥ 

берер. 

Совет-башкаруга база кӧп акча керек болып јат. Ас-та 

болзо, черӱ бар. Оны озогы салдаат тутканына тӱҥей тударга 

келишпес. Кызыл черӱ – албаты-јуртыбыстыҥ шибеези. 

Кызыл-черӱ албаты-јурттыҥ амырын корып јат, јуулап келер 

ӧштӱдеҥ чеберлеп јат. Кызыл черӱдиҥ тон-ӧдӱгин, аш-

курсагын јакшы эдер керек. Кызыл черӱ јуу-согыш керегине 

ӱренерине ӱзери бичик-биликке ӱӱренип јат, башкару 

керегин, эл-јонныҥ керегин бӱдӱрерине ӱӱренип јат. Мундый 

черӱдиҥ сагыжын јарандырар керек.  Је недеҥ де кӧп акча 

фабрик-заводтор тургузарга, мал-аш ижин тыҥыдарга, мал-

аш ижине керектӱ машыналар, тракторлор, оноҥ-да ӧскӧ не-

ле јепселдер белетеп берер керегине кӧп акча керек, албаты-

јурттыҥ бичик-билигин кӧдӱрер керегине, јурт-улусты су-

кадык эдер керегине, албаты-јурттыҥ сагыжын јарандырар 

керегине мунаҥ да башка не-ле иш керек эдерине сӱреен кӧп 

акча керек болып јат. 

Мундый кӧп акчаны Cовет-башкару кайдаҥ алып турган? 

Бистиҥ государствобыстыҥ эҥ јаан кирелте-акчазы 

государствоныҥ колында турган фабрик-заводтордоҥ, ӧскӧ-

де промышленностаҥ келип јат, башка-башка ороондор-ла 



саду эдери база государствоныҥ колында. Бу садуныҥ 

кирелтези јаан. Бистиҥ јуртыбыстыҥ ичинде 

государствоныҥ садууныҥ кирелтези база бар. 

Государствоныҥ јаан ижи-керегин бӱдӱрерине албаты-

јурт кирижип, болышсын деп. Совет-башкару јурт-улуска 

мал-ажыныҥ налогын салып, база акча јууп јат. 

Је бу налоктыҥ бӱдӱӱ каанныҥ каланынаҥ башка. 

Мал-аштыҥ налогын јурт-улуска салганда, ончозына, 

тӱҥей эдип салбай, кижиниҥ байы-јогын ылгап, бай кижее 

кӧп салар, ортокӱчтӱ кижее астада салар, јокту улустын 

кезигине сраҥай ас салып, кезигинеҥ бир де акча албай јат. 

Боо ӱзери байларга эжилеген налок база бар (Бистиҥ Ойрот 

Областыҥ јуртынаҥ јуулган мал-аштыҥ налогы бастра 

ончозы аймактардыҥ кирелтезине кирип јат). 

Каан тужында кандый-ла учреждениелерде иштеп турган 

улус (бийлер, абыстар, полиция оноҥ до ӧскӧ) калан-јууш 

тӧлӧбӧйтӧн болгон. Эмди ондый эмес. Кем-де болзын, 

кандый-да иш-керекке турган кижи алып турган јалына 

келиштире (јаан јалду кижи јаан, кичӱ јалду кижи – кичӱ 

налок тӧлӧп ок јат). 

 Государствоныҥ тӧлӱге акча алып турганы. 

 

Буржуй государстволордо кандый-кандый јаан чыгалталу 

керек бӱдӱргенде, оо керектӱ акчаны колдыҥ кӱчилејаткан 

улуска калан, јууш салып, јууп алар. 

Фабрик-заводторды кӧп эдерин, албатыныҥ мал-ажын 

тыҥыдып турарын кичееп турган бистиҥ Совет-

башкарубыска акча сӱреен кӧп керек болып јат. 

Промышленностыҥ ижинеҥ, садудаҥ келип турган кирелте- 

акча, колдыҥ акту-кӱчиле јаткандардаҥ налок эдип, јууп 

алып турган акча ол айткан керектерге једишпей јат. 



Једишпей турган акча табар керегинде Совет-башкару јурт-

улуска ӱзери налок салып турган ба? Јок!  Соцыал бӱдӱлӱ 

Совет-башкарубыс акту кӱчиле јаткандарга налок саларын 

канчала креези јабызадарын кичееп јат, јокту улустаҥ налок 

тӧлӧбӧзин –деп, кичееп јат. 

Айдарда, једишпей турган акчаны кайдаҥ алар?  

Оны јурт-улустаҥ алар. Совет-башкару ондый акчаны 

јурт-ӱлустаҥ тӧлӱге сурап, алып јат. 

Албаты-јурттаҥ тӧлӱге акча алар керегинде государство 

ӧдӱш облигациялар чыгарып, оны садып, албаты-јуртка 

эбештеҥ-эбештеҥ чӧлӧӧ јаткан акча-јалын јаҥыс јерге јууп, 

кӧп миллион акча эдип алып, ол акча-ла фабрик-заводторды 

там кӧптӧдип јат, албатынын мал-аш ижин там јарандырып, 

тыҥыдып јат. 

Ӧдӱш-облигация садып алып турган кижиниҥ акчазы 

ойто јанбас эмес. Ӧйи јетсе, ол акча ойто јанар. Ол акчаны 

алып, тудунган учун государство процент (%) тӧлӧп јат, 

«тираж-ойын» эдип јат. Мундый болордо, ӧдӱш облигация 

садып алган кижи государствого тӧлуге акча берген учун 

процент (барыш) алар, учураза 100 салковойдоҥ ӧрӧ 5000 с. 

јетре акча ойноп алар. 

Албатыныҥ чӧлӧӧ јаткан акчазын јаҥыс јерге – 

государствоныҥ колына јуур јол база бар. 

Айыл-јуртында не-ле керегине тудар акчадаҥ 

артыктажып, чӧлӧӧ јаткан акча кӧп кижиде бар. Ондый 

акчалар кӧбизинде тузазы јок јадат. Ондый чӧлӧӧ акчаларды   

кассаа вклад эдип бергени – государствого тӧлӱге акча 

бергенине тӱҥей. Акча чеберлеер кассаа акча салган кижи 

процент алар. 

Ӧдӱш-облигация садып алган кижи, акча чеберлеер 

кассаа, вклад эдип, акча салган кижи государствоныҥ јаан 



ижи-керегине болыжып јат. Совет-башкарудыҥ социализм 

бӱдӱрип турган ижине кирижип јат. 

Муныҥ учун ӧдӱш-облигация садып албаган бир-де 

ӧрӧкӧ айыл јок болзын! Чӧлӧӧ акчадаҥ айылда бир-де 

акча кереги јок јатпазын – акча чеберлеер кассаа јатсын! 

 

К О Л Х О С Т О Р. 

 

«Ада-ӧбӧкӧниҥ јадыжы-ла мунаҥ ары јадарга 

болбос, канча-канча миллион миллион тоолу 

ӧрӧкӧ айылдардыҥ ортозында чачылып, 

ооктолып калган мал-аш ижи албаты-јурттыҥ 

сӱреен кӧп кӱчин алып-та турза, тузазы ас. Бу 

оок, чачыҥы мал-аш ишти бириктирип, јонныҥ 

ӧмӧлӱ јаан иш эдип салза, тузазы эки-ӱч катап 

јаан болор эди, ижи эки-ӱч катап јеҥіл болор 

эди». 

(1918 јылда комунардыҥ јуунында Ленин 

айткан сӧс). 

 

Албаты-јурттыҥ мал-аш ижин јаҥыртар, јарандырар 

керегинде Совет-башкарубыс канча-да кӧп машыналар, 

тракторлор бӱдӱрип, чыгарып турзын, бу машыналарды, 

тракторлорды эдип турар канча-да фабрик-заводтор 

тургуссын, албаты-јурт бой-бойына килебезе, бойы 

кыймыктабаза, керек бачым кӧндӱкпей турар, бачым 

јаранбай, турар. 

Је мал-аш ижи-ле јаткан улус бойыныҥ јарандырарын, 

мал-аш ижин тыҥыдарын кичеебей турган эмес. Мундый 

болордо, акту кӱчи-ле јаткан албатыныҥ јадыжы нениҥ 

коомой болып турган? 



- Бистиҥ ортобыста аргалу-кӱчтӱ, бай улус бар эмей – 

деп, айдар кижи кӧп. Чын. Бай улус бар. Је бу байлар, 

јӧжӧӧни бойлоры иштеп, тапкан-ба? Јок! Олор айландра 

јаткан улустыҥ кӱчин јип, байыган. 

Байдыҥ кӧп кыра сӱрер ады-да бар, кӧп кыра ӱрен чачар 

ажы-да бар. Ӧйин ӧткӱрбей ӧлӧҥ эдер, ажын какшатпай 

кезип, јууп берер јалчылары база бар, мунаҥ артык иш 

эдейин дезе, машына садып алар, акчазы-да бар. Бай кижи 

бойы иш этпезе-де там ӱзери байып-ла турар. Оныҥ јанында 

акту кӱчиле јаткан улус, анчада-ла јокту улус, ижин јаан эдип 

аларга кӱчи јетпей турганынаҥ улам мал-аш ижин 

јарандырып, тыҥыдып болбой јадат. 

Муныҥ аргазы не болор? 

Муныҥ аргазы ӧмӧлӱ иш болор. Не-ле ишти ӧмӧлӧжип, 

нӧкӧрлӧжип иштеп, мал-аштыҥ ӧмӧликтерин, 

нӧкӧрликтерин бӱдӱрип, мал-ажын, оныҥ ижин бириктирип, 

јаҥыс биле улус болып, комуна бӱдӱрип турар болгон 

кийнинде-ле крестян-улус байлардыҥ колынаҥ айрылар, 

мал-ажын тыҥыдып алар, јадыжын јарандырып салар. 

Колхостор бӱдӱрерин, анчада-ла комуналар бӱдӱрерин В. 

И. Ленин јаан учурлу керек эдип турды. Колхостор деремне 

јадыжын јаҥыртып салар, мал-аш ижин соцыализм 

јолына баштандырып салар – деп, нӧк. Ленин улам-сайын 

айдатан болгон. 

Нӧк. Ленинниҥ кереес сӧзин Совет-башкарубыс 

ундубады. Деремне-јуртында акту кӱчиле јаткан улустыҥ, 

анчадала јоктулардыҥ мал-аш ижин јарандырар, тыҥыдар 

керегинде башка-башка колективтер бӱдӱрерин кичееп јат, 

оок ӧмӧлик-нӧкӧрликтерди бириктирип, јаан колхостор, 

комуналар бӱдӱрерин кичееп јат. Бу колхостордыҥ ижиниҥ 

кирелтези јаан болзын деп, мал-аштыҥ машыналарын јазап 



берип јат, иш-керек бачым бӱдип турзын деп, башка-башка 

иш эдер јаан машыналар (комбаин), тракторлор, 

автомобилдер бӱдӱрип турар заводтор тургусты. Деремне-

јуртында акту кӱчиле јаткандардыҥ малы јаранзын деп, 

јакшы укту малдыҥ эркектерин таркадып јат. 

Акту кӱчи-ле јаткандар, анчада-ла јоктулар муныҥ 

ончозын алып иштеп турар аргалу болзын деп, јеҥилтелӱ 

јӱзӱн-јӱӱр кредит-акча чыгарып јат. 

Каан тужында машыналар јаҥыс байларда бар болгон. 

Эмди јокту-да улус машына-ла иштеп турар, јакшы укту мал 

тудар аргазы бар болды. Је эмди-де алды-алдынаҥ јаткан 

јокту улус јаан машына садып аларга, јакшы укту мал тударга 

келишпей јат. Јаҥыс кижее, јаҥыс ӧрӧкӧ-айылга берер 

кредит-акча баазы јаан машина садып аларга јетпес, 

машынаны садып алза-да, оны-ла иштеерге кӱчи јетпес. 

Малга јакшы азрал керек, јылу, јакшы кажаган керек. Јаҥыс 

кижи оо база чыдабас. 

Акту кӱчи-ле јаткандар нӧк. Ленинниҥ кереес сӧзин 

унутпай, биригип, ӧмӧлӧжип иштеер керек, мал-ажын, не-ле 

ижин бириктирип, колхостор, комуналар бӱдӱрер керек. 

Мал-аш ижин бириктирип, јаан эдип алып, јӱрӱм-јадышты 

соцыализм бӱдӱрерине баштандырып салар керек. 

 

Колхостордыҥ сӱреен јаман ӧштӱлери – јимекчи 

байлар. 

 

Алды-алдынаҥ јаткан крестян улустыҥ јоктуларын, 

анчада-ла батрактарды деремне-јурттыҥ байларына јимектеп 

турарга јетти. Батрактар јокту крестяндар, орто кӱчтӱлер 

биригип алза, јимекчи-байлардыҥ колынаҥ айрылып чыгар. 

Байлар муны билгилеп јат. Оныҥ учун деремне јурттыҥ 



байлары мал-аш учун кандый-ла коллектив бӱдӱрерин 

буудактап, туйуктап турадылар. Колхосторды, комуналарды 

јамандап, јурт-улусты – коллективтерге кирбегер - деп, не-ле 

болып, сайгактап турадылар, Коллектив бӱдӱрерин, анчада-

ла ӱй улус ажра туйуктап турарын сӱреен кичеп, 

албаданадылар. 

Бу болбогондо, јурт-улусты коркыдып, турар болдылар, 

олордыҥ сӧзине кирбей турган улусты шоктоп, јӧӧжӧзин, не-

ле болып, ӱреп турар болдылар, согып, ӧлтӱрип-те турдылар. 

Бӱткен колхосторды јок эдип салар деп, колхостордыҥ 

ӧлӧҥин, ажын ӧртӧп турдылар. Је байлардыҥ мундый јаман 

кылыктары илезине чыгып, јарталып турды. Мундый јаман 

кылыктары учун Совет-башкару байларды тыҥ катулап, 

јаргылап турды. Мунайда кохосторды базып болбозын 

байлар бодогылап салып, ӧскӧ јол табарын кичеедилер. 

Колхосторды базарына чике јолды байлар таап салдылар 

Байлар колхосторды «јарадып» турар, «кӱӱнзеп» турар 

болдылар. Коллективтерге, комуналарга кирерге байлар 

сӱреен кичеей бердилер. Аразында акту-кӱчиле јаткандар кой 

терезине кирип алган бӧрӱлерди таныбай, колхосторына 

јуудып турдылар. Колхоско кирген тарыйында бай койдый 

јобош болып јӱрер, колхос-члендерине јарамзып, колхостыҥ 

керегин башкарар ижине турып аларга кичееп јадар. 

Колхостыҥ члендериниҥ сагыжын бойына эҥилтип алган 

соондо, анчада-ла керек башкарар ишке турып алган соондо, 

бойына «куйрукташкан» улустар ажра, туйкалап колхостыҥ 

ижи-керегин, не-ле болып, ӱреп турар. 

Байлар кирип алган колхостордыҥ ижи-кереги јаранбай 

турганын кӧрип, орто-кӱчтӱлер аразында јоктулар-да 

колхозтыҥ јаранбай турган чын учурын билбей, колхоско 

кирбей турдылар. Мындый колхостор ӧспӧй, ӧҥжибей турар, 



государствоныҥ јӧӧжӧзин тегин јерге ӱреп турар. 

Колхостор бӱдӱрер керегин байлар туйуктап, буудактап 

турганын, колхосторго кирип алып, колхостордыҥ ижин олор 

ӱреп турганын, газет алдыртып, кычырып турган улус билер. 

- Колхосты јарадып турым, колхоско қӱӱнзеп турым, 

колхоско кирер сагыжым бар – деп, оноҥ-да башка, не-ле 

болып, колхосты мактап турар байларга бӱтпес керек. 

Колхостордыҥ эҥ јаан ӧштӱлери – байлар. Акту кӱчиле 

јаткандар муны унутпай јӱрер керек. 

Акту кӱчиле јаткандар – батрактар, јоктулар орто 

кӱчтӱлер колхоско јалтанбай кирер керек. Колхоско кирбеген 

батракты бай кулданар эбин эмди-де табар бажыртар, 

јайнадар, сӱмезин табар, алдынаҥ јаткан орто кӱчтӱди бай 

јимектеп турар аайын эмди-де табар. Батрактар, јоктулар, 

орто кӱчтӱлер колхоско кирип, бириккен соондо јимекчи 

байдыҥ колынаҥ айрылар, байдыҥ колхоско кирер јолын 

бӧктӧп салар, колхос ажра јимекчи байларды, орды јок эдип, 

јоголтып базып салар керек. Анчада-ла алтай улустыҥ 

колдыҥ акту кӱчиле јаткандары колхосторго, комуналарга 

киреринеҥ јалтанбас керек, јаҥы комуналар бӱдӱрерин 

кичеер керек. Алтай улус кӧбизинде эмди-де мал-аш ижин 

ада ӧбӧкӧниҥ јаҥынча иштеп јат, мал-аш ижин агроном – 

ӱӱредӱӱ-ле иштеерге эмди де ӱӱренгелек. Ада-ӧбӧкӧниҥ 

јадыжы-ла эмди мунаҥ ары јадарга келишпес болгонын кем 

билбес?  Алтай улус эмди јадыжын јаҥыртып салар керек, 

анчадала уур иштиҥ кулдары болгон алтай ӱй улустар 

јӱрӱмин јаҥыртып, јарандырып салар керек. Муныҥ 

керегинде мал-аш ижин јеҥил эдерине, мал-аш иштиҥ 

кирелтези јаан болзын деп эдерине ӱӱренер керек. Муныҥ 

ончозына алтай улус комунада ӧмӧликте бачым ӱӱренер. 

Ӧмӧликке кирген соондо алтай улус байдыҥ колынаҥ 



айрылар, сагыжын јаҥыртып, санандырып салар, алтай ӱй 

улус јӱзӱн-јӱӱр байланарынаҥ, јаҥданарынаҥ, уур ишке кул 

болорынаҥ айрылар. 

 

________________ 

 

БИЧИК-БИЛИК КЕРЕГИ 

 

- «Бичик билбес албаты социализм бӱдӱрип болбос» - 

деп, нӧк. Ленин айткан. 

Каан-башкарузына социализм керек јок болгон, ол оноҥ 

коркып туратан болгон. Оныҥ учун акту кӱчи-ле јаткандарды 

башкару-керегинеҥ урадып турды, башкару-керегин 

блаашпазын деп, колдыҥ акту кӱчи-ле јаткандарды бичикке 

ӱретпей турды. Бичик билбес «кара албаты» бойы баштанып, 

садып болбос деп, оны башкарарга јӱзӱн-јӱӱр бийлер, 

абыстар тургусты. Бийлердиҥ, абыстардыҥ, балдарын 

бичик-биликке ӱӱредерге, каан-башкарузы јӱзӱн-јӱӱр 

школдор тургусты (колдыҥ кӱчиле јаткан улустаҥ, калан 

эдип, јууган акчадаҥ кӧп акча бу школдорго барып турды). 

Байлар бойлорыныҥ балдарын ӱӱредерге бойлорыныҥ јаан 

школдорын тургускан, эмезе, акча тӧлӧп, балдарын 

ӱӱредерге казнаныҥ школдорына берип турдылар. Деремне-

јурттарда баштамы-ла школ бар болгон, је бу баштамы 

школдор акту кӱчиле јаткандарга тузалу болбогон; баштамы 

школдор јаан-јаан деремнелерде бар болгон, бу школдор 

абыстардыҥ колында болып, балдарды бичик-биликке 

ӱӱредерин кичеебей, кудай јаҥына-ла ӱредип кичееп турды. 

Јокту улустыҥ балдары дезе, бу-да школдорго, тӧн-ӧдӱги, 

аш-курсагы јок болып, эмезе айыл-јуртында ижине 

туттырып, барып ӱӱренер аргазы јок болгон. 



Муныҥ ончозын шӱӱп, бодоп келгежин, революциядаҥ 

озо јаан школдорго бийлердиҥ, абыстардыҥ, байлардыҥ 

балдары ӱӱренген, деремнелердиҥ баштамы школдорына 

база-да байлардыҥ-ок балдары-ла орто кӱчтӱлердин балдары 

ӱӱренген, јоктулардыҥ балдары јаан школдорго ӱӱренеринеҥ 

болгой, бойыныҥ јуртында баштамы-да школдорго ӱӱренбей 

јӱрди. 

Партияга баштадып, Совет-башкару соцыализм бӱдӱрип 

јат. Соцыализм бӱдӱрерин керегине колдыҥ акту-кӱчиле 

јаткандар-батрактар, јоктулар, орто-кӱчтӱлер, эр улус, ӱй 

улус – ончозы кирижип јадар керек. Бу керекке кирижер улус 

- ончозы бичик-биликтӱ, билер сагышту болор керек. Муны 

Партия-ла Совет-башкару билип турды, оныҥ учун колдыҥ 

акту кӱчи-ле јаткандардыҥ балдары бичикке ӱӱренер 

баштамы школдорды канча-ла крези қӧп эдерин кичееп 

турды, баштамы школго ӱӱренип божогон балдар база-да 

ӱрензин деп, ортон школдор, јаан ӱӱредӱӱлӱ школдор 

бӱдӱрди. Школдордыҥ ӱӱредӱӱн сраҥай кубултып салды: 

эмдиги школдордо башкару керегине эл јонныҥ керегине, 

албатыныҥ мал-аш ижин јарандырар, кудай –јаҥын јайладар 

керегине, оноҥ-да башка, албаты-јуртка тузалу болор не-ле 

керекке ӱӱредип јат. 

Бичик билбес кижи сраҥай јок болзын деп, Совет-

башкару јаан улусты бичикке ӱӱредер школдор (ликпунктар) 

бӱдӱрди. Бичикчи улус бичик кычырзын деп, бичик билбес 

улус бичик кычырганын уксын деп, јурт-улус јуулыжып 

алып, не-ле сӱме-шӱӱлте, эрмек-куучын айдыжып, угужып 

турзын деп, бичик кычырар туралар тургусты. Школдорго, 

бичик кычырар тураларда ӱзери албаты-јурттыҥ сагыжын 

јарыдар башка-башка организациялар бӱдӱрди. 

Эмди деремнениҥ школдорында эҥ-озо акту-кӱчиле 



јаткандардыҥ, анчадала батрактардыҥ, јоктулардыҥ 

балдарын ӱӱредип јат. 

Каан-башкару тужында школдордо кандый-да укту 

албатыныҥ балдарын бичикке, орус-тилиле ӱӱредетен 

болгон. Оныҥ учун орус тилин билбес балдар бичикке оҥду 

ӱӱренип болбой турды. Эмди ондый эмес. Эмди кандый-ла 

укту улустыҥ балдары школдо бойыныҥ тӧрӧл тили-ле 

ӱӱренип јат. 

Каан тужында бистиҥ алтай јерибисте алтай балдарды 

школдо кӧбизинде база орус тили-ле ӱӱредетен болгон. 

Алтай тили-ле јаҥыс-ла кудайдыҥ јаҥына ӱӱредетен. Алтай 

тили-ле бичиген бичик бар-да болзо, ончозы кудайдыҥ 

учурын учурлап турар бичиктер болгон. Эмди алтай балдар 

бичикке бачым ӱӱрензин деп, Совет-башкарубыс алтай тили-

ле бичиген бичиктер чыгарып јат, албаты-јурттыҥ ортозында 

не болып турганын билзин деп, алтай газет чыгарып јат. 

Алтай улустыҥ бойыныҥ бичиги – бичик-таҥмазы јок 

болгон, алтай тилдӱ бичиктерди эмдиге јетре орус бичиктиҥ 

таҥмазы-ла (буквалар-ла) бичиген. Орус буквалар алтай 

тилине јакшы келишпес. Алтай балдарга орус букваларды 

ӱӱренерге кӱч болгон. Совет-башкару алтай бичикти 

јаҥыртып берди, алтай тилине келижип турар «јаҥалиф» 

деп, јаҥы бичик-таҥмалар јазап берди, алтай улустыҥ 

балдарына, јаан-да улустарына бичикке ӱӱренерин јеҥил 

эдип салды. 

Каан-башкарууна бастырган бис алтай албаты Улу-

Октябр-Революцияныҥ шылтуунда алдынаҥ башкарынар 

Ойрот-автоном областу болдыбыс, не-ле кооперативтер ажра, 

колхостор, комуналар ажра јимекчи байлардыҥ колынаҥ 

айрылар, мал-ажыбысты, јаткан јадыжыбысты јарандырар 

аргабыс бар болды, караҥуй сагыжыбысты јарыдар 



бойыбыстыҥ тӧрӧл школду болдыбыс. 

Колхосторго-ӧмӧликтерге, нӧкӧрликтерге бастра јон 

биригип ол нургулай коллективизация ажра, кулак-байларды 

клас аайынча орды јок эдип, јоголтып басканыс ол болор. 

Биске - алтай улуска база не керек? 

Муныҥ ончозын алынарга кӱӱнибис керек, муныҥ 

ончозын биске тузалу болор крезине јетиргедий кичеемелду 

ижибис керек. Бар сагыжыбысты, не-ле ижибисти соцыализм 

бӱдӱрерине баштандырып турар керек. 

 

Беш-јылдыҥ планы. 

 

Кандый-ла иш эдип турган кижи эртен-соҥзун эдер ижин, 

бир айдыҥ туркунында бӱдӱрип јадар ижин ажындыра бодоп 

алып јӱрер. Ма-аш ижи-ле јаткан кижи јаскыда кыралап, аш 

саларын, јайгыда ӧлӧҥ эдерин, салган ажын колго кийдирип 

аларын, кӱскӱде, кышкыда иштеп јадар ижин ажындра шӱӱп, 

бодоп алып турар. Алдынаҥ бойы јаткан кижи кичинек 

ажындра шӱӱп бодоп алып турган болордо, јаан иш-керек 

эдип турган, бастра албаты-јурттыҥ сагыжын, не-ле ижи-

керегин јаҥыртып, јарандырып турган – соцыализм бӱдӱрип 

турган бистиҥ Совет-башкарубыс бойыныҥ ижин озо 

ажындыра бодобой, шӱӱбей, пландабай, једип бӱдӱрип 

јадарга болбоды. 

1927 јылда партияныҥ 15-чи јуунында 5 јылдыҥ планын 

бӱдӱрер керегинде шӱӱлте-јӧп бӱткен. 

1928 јылда май айда бастыра Союзтыҥ 5-чи Совет-јууны 

государствоныҥ 5 јылдыҥ туркунында бӱдӱрип турар 

ижиниҥ планын јарадып, јӧптӧп салды. 

5 јылдыҥ планына 1928-29 -1932-33 јылдар кирип јат. 

Фабрик-заводторыбыстын ижине, мал-ажыбыстыҥ 



ижине керектӱ не-ле јаан машина-јепселдиҥ кӧбизин   бис эм 

тура буржуй башкарулу ороондордоҥ алдыртып јадыбыс. 5 

јылга пландаган ижибис тутак-буудак јок бӱдип турар болзо, 

ол машиналардыҥ кӧбизин бис бойыбыс бӱдӱрип 

турарыбыс. 

5 јылдыҥ планы деремне-јуртыныҥ ижи-керегин 

кубултып-ок салар: соцыализм јолына баштандырып салар. 

Бистиҥ Совет-јуртыбыстыҥ мал-аш ижинеҥ 1927-28 

јылда бӱдип, чыгып турган не-ле неме 16 миллиард 

салковойдоҥ ашпай турган болгон, 1932-33 јылда ол 25 

миллиардка једер; 1927-26 јылда малдыҥ тын тоозы 85 

миллион болгон, оны 1932-33 јылга 114 миллионго јетирип 

салар деп, пландаган; мал-аштыҥ ижинде 1927-28 јылда 

иштеп турган машыналардыҥ турар баазы 150 миллион салк. 

болгон, 1932-33 јылда 610 миллионго једер; кыралап аш 

салган јерди 115 миллион гектардаҥ 142 миллион гектарга 

јетирип салар деп, аштыҥ тӱжӱмин 35% кӧдӱрип салар деп, 

пландаган. 

Је мал-аш ижиниҥ мунайда јаранып турары 

капиталисттердиҥ, буржуйлардыҥ јолын ээчип барбас, 

соцыализмниҥ јолыла барар. Мал-аш ижи јимекчи 

байлардыҥ колында болор эмес, байлар акту кӱчи-ле 

јаткандарды, јоктуларды, батрак-јалчыларды кыстап, 

јимектеп, иштедип турар эмес, мал-аш ижи государствоныҥ 

бӱдурген совхостордыҥ колында, батрактардыҥ, 

јоктулардыҥ, орто-кӱчтӱлердиҥ бӱдӱрген колхостордыҥ 

колында болор, не-ле уур ишти машыналар суудыҥ, оттыҥ 

электричествоныҥ кӱчин алып, иштеп турар. 

5 јылга пландаган иш јаан, уур, кӱч иш, је ондый-да 

болзо, батрактар, јоктулар, орто-кӱчтӱлер биригип алып, 

кӱӱнзеп, кӱјӱренип, кичееп, мӧрӧйлӧжип, ударный болып, 



удурлаш план ажыра иштезе, иштиҥ уур, кӱч болгоны 

билдирбей, јеҥил болып, бӱдип турар. 

 

 

5 јылдыҥ планы ойрот-областыҥ албатызыныҥ 

јадыжын кубултып салар. 

 

Бичик-билиги јок, чачыҥы јаткан, јас-кӱс кӧчкиндеп 

турар, ада-ӧбӧкӧниҥ јадыжынаҥ айрылар кӱӱни јок, 

камдардыҥ, јаолыкчылардыҥ мекезине кирип калган, 

байланары, јаҥдары кӧп, байларга багып калган алтай сӧӧктӱ 

улус бу-ла ӧткӧн јылга јетре бойыныҥ јадыжын 

капшагайынча јаҥыртып, јарандарарына кыймыктап, 

кӧдӱринип аларына кӱч болып турды. Анчадала ӱй улус кир-

балкашка јадарынаҥ айрылып, байланар, кайынданар чаптык 

јаҥын таштап салып, јӱрӱмин јаҥыртып, јарандырарынаҥ 

кедерлеп, тескери тартынып турды. Је мундый коомой 

јадышты јаратпай, јадыжын јаҥыртар, јарандырар сагышту 

улус алтайдыҥ јуртында сраҥай јок болгон эмес. Мундый 

улус бар болып јат. Мундый улус Партияныҥ ӱӱредӱӱне 

кирип, Совет-башкарудыҥ сӧзин билип, бойлорыныҥ 

јадыжын јаҥыртып, јарандырып, соцыализм-јолына 

кирдилер, ӧскӧ-де улусты бойлорын ээчидип турдылар. 

Албаты-јурттыҥ алдын баштап базар улустыҥ јаҥы 

јадыжында јимекчи байлардыҥ колынаҥ айрылар аргазы бар 

деп, айыл-јуртты ӧҥжидип алар, мал-ашты тыҥыдып алар 

эби бар деп, соцыализм јолына эҥ озо јоктулар кирип турды; 

ӱй улустыҥ кезиги оны јарадып-ок турды. Мундый улус 

ӧмӧликтер, нӧкӧрликтер, колхостор бӱдӱрип турар болды, 

каа-јаа комуналар бӱдип-ок турды – соцыализм бӱдӱрер 

керек башталып турды. Алтай улустыҥ бичик-билиги јок 



болгонынаҥ улам, ада-ӧбӧкӧниҥ јадыжынаҥ айрылар кӱуни 

јок болгонынаҥ улам, байлардыҥ сайгак сӧзи, кам-ла 

јарлыкчыныҥ мекези тыҥ болгон учун соцыализм кереги 

былтыргы јылга јетре уйан болгон болзо, былтыргы јылдаҥ 

бери ӧмӧлик-нӧкӧрлик, башка-башка колхостор бӱдип турар 

алтай ӱй улус бойлорыныҥ ижин база ӧмӧлижип, 

нӧкӧрлижип эдип турар болды. 

Партия-ла Совет-башкару алтай улуска алдында-да 

болышкан болгон, эмди улус јадыжын јаҥыртар јолго кирип 

алган соондо, болыжын там тыҥыдып турар болды. 

Алтай албаты јаан, јаҥы керек бӱдӱрерине алдынаҥ 

бойлоры баштанып болбой јадарын бодоп, Совет-башкару 

алтай улуска башчы болып ӱӱренген, билер улус ийип јат, 

алтай улусты-бичик-биликке, мал-аш ижин эдерине ӱӱредип 

јат. Не-ле иш-керек эдерине кредит-акча чыгарып јат, мал-аш 

ижине керектӱ машыналарды, тракторлорды јеҥилтелӱ эдип, 

соҥго берип јат. 

Ойрот-областыҥ јери элбек-те болзо, кыралап, аш салар 

јери ас. Оныҥ учун областыҥ јурты кӧбизинде мал тудып јат. 

Алтай улустын мал тудар ижин учурлу, јаан керек эдип, 

Совет-башкару алтай албатыныҥ малыныҥ угын јарандырып 

саларын, тоозын кӧп эдип саларын сӱреен кичеп јат. 

Алтай улус мал тударын бойлоры-да кичеер керек. 

Муныҥ керегинде не-ле малына јакшы укту эркектерин салар 

керек, малын, анчадала уйларын, койлорын кышкыда јылу 

кажаанга тургузар керек, азралын јеткил эдип, агроном 

ӱӱредӱ аайынча азрап турар керек. 

Ойрот-областа албатыныҥ кыралап салган ажы областыҥ 

јуртына једишпей јат. Туура јердеҥ аш экелип турары канча-

ла крези аш болзын деп, аш саларын кӧптӧдип, аштыҥ 

тӱжӱми јаан болзын деп кичеер керек. Је мал тударын недеҥ-



де артык иш эдип турар керек. Алтай албатыныҥ аргазы 

малда, оны унутпай јӱрер керек. Ойрот-областыҥ азраган 

малы јурт-бойына-да јеткил болып турзын, садарга-да кӧп 

болзын. Муны кичеер керек. 

Бу иш-керекти алтай улус алдынаҥ иштеп јадар болзо, ол 

бачым јаранбас, бачым тыҥыбас. Батрактар, јоктулар орто-

кӱчтӱлер-ле биригип алып, мал-ажын, не-ле јӧӧжӧзин бир 

эдип салып, не-ле ижин, јаҥыс биле улус болып, иштеп, - 

ӧмӧликтер будурип алган соондо-ла байлардыҥ кӱчин базып 

салып, бойынын јадыжын јарандырып алар. Оныҥ учун 5 

јылга јазаган планды бӱдӱрип саларын бежинчи јылдыҥ 

учын сакыбас керек, јарыжып, мӧрӧйлӧжип иштеп, 5 јылга 

јеттирбей, пландаган ишти тӧрт јылга бӱдӱрип алар керек. 

 

Беш јылдыҥ планын бӱдӱрерге бичик-биликтӱ 

чындык, чек сагышту кичеемкей улус керек. 

 

Бистиҥ јуртыбыста Совет-башкарудыҥ 

учреждениелеринде, эл- јонныҥ керегине турган јӱзӱӱн-јӱӱр 

организацияларда иштеп турган улустыҥ ортозында иш-

керегин тутадып, ӱреп турар улус бар: бийиркеек, камыркаак 

улус бар, Совет-башкаруга ӧштӱ. Совет-башкарудыҥ не-ле 

ижи–керегин туйуктап, тутадып, ӱреп турар улус бар, 

јоктуларга килебес, јоктулардыҥ керегин немее бодобос, 

байларга кӱӱнзек, байлардыҥ учун туружып, байларга 

болыжып турар улус бар. 

Мундый улус-ла кожо соцыализм бӱдӱрер керегинде 

ишти кӧндӱктирип болбос, мундый улус беш јылдыҥ планын 

бӱдӱрерин буудактап, ӱреп турар. Оныҥ учун Партия-ла 

Совет-башкару мундый улусты јарттап алып, 

учреждениелердеҥ организациялардаҥ чыгара чачып, 



Партия-ла Совет-башкаруга кӱӱндӱ, Партия-ла Совет-

башкарудыҥ ижи-керегин кичееп турар чек сагышту 

ишмекчи улустаҥ, крестян улустыҥ јоктуларынаҥ, 

батрактардан талдап алып, тургузар керек – деди. 

Бу мундый јаан учурлу керекти, анчадала бистиҥ Ойрот-

областый јака-јурт нацыонал-албатылардыҥ ортозында 

бӱдӱрери кӱч болор. 

Бистиҥ Ойрот-областыҥ бичик-билиги јок, неме билбес 

албатызын эмди-де бийиркеп турары, кыстап, базынчыктап 

турары кӧп, јоктулардыҥ, батрактардыҥ, ӱй улустыҥ кереги 

учун туружарын керектебей, байлардыҥ кӱӱнин кӧрип, 

байларга болыжар улус бистиҥ учреждениелерде, 

организацияларда эмди-де кӧп. Ондый улусты кем јарттап, 

айдып берер? Акту кӱчиле јаткан јурт-улус айдып берер. 

Јаткан јурттыҥ батрактары, јоктулары, анчада-ла ӱй улус 

башкару керегине, эл-јонныҥ керегине турган не-ле 

учреждениелерди, организацияларды арулаар керегине 

кирижип, болыжып берер керек. 

Учрежденилердеҥ, организациялардаҥ ишке јарабас 

улусты чыгара чачып салган соондо, олордыҥ ордына турар, 

ишке јарагадый, јакшы улусты кайдаҥ алар? Ондый улусты 

бис бойыбыстыҥ ортобыстаҥ таап саларга керек. 

Ишмекчи кижиниҥ кереги учун кем тыҥ туружар?  

Ишмекчи кижи. Крестян-иштӱ кижиниҥ керегин кем кичеер? 

Мал-аш ижиле јаткан крестян кижи. Јоктуларга, батрактарга 

кем каруузып турар? Јоктулар, батрактар. Кул болорынаҥ 

айрылып болбой турган ӱй улуска кем болыжар? Ӱй улус 

болыжар. Мундый болордо, башкару-керегине, эл-јонныҥ 

керегине колдыҥ акту кӱчи-ле јаткандардаҥ, анчада-ла 

батрактардаҥ, јокту крестян улустаҥ јакшы сагыштуларын, 

партияга кӱӱнзеп турган, Совет-башкарудыҥ ижин јарадып 



турган, эл-јонныҥ ортозында не-ле иш-керек бӱдӱреринде 

алдын баштар улустаҥ талдап, тудар керек. 

Кандый-да учреждениениҥ, организацияныҥ ижине 

турарга бичик-биликтӱ улус керек. Алтай улустыҥ ортозында 

дезе јакшы, јетре бичик билер улус ас, алтай улус башкару-

керегине тазыкпаган. Оныҥ учун Совет-башкару акту-кӱчиле 

јаткан алтай улусты, анчадала, батрактарды, јоктуларды, ӱй 

улусты бичикке ӱӱредерин, кичееп јат, башкару-керегин 

бӱдӱрерине не-ле кооператив-керегин, кандый-ла колхос-

керегин башкарарына ӱӱредерин, таскадарын кичееп јат. 

Муныҥ керегинде кичӱ учреждениелердиҥ, кичӱ 

организациялардыҥ ижинде турган улустыҥ ишке 

кичеемкейлерин, керсӱ сагыштуларын јаан 

учреждениелердиҥ, организациялардыҥ тӧстӱ-тӧстӱ иш 

керектерине тургузып јат, бу улустыҥ ордына кичӱ 

организациялардыҥ ижинеҥ бичик билер, эркин иштӱ, 

јонныҥ керегине карузып турар батрактардаҥ, јоктулардаҥ, 

анчада-ла ӱй улустаҥ талдап, тургузып јат. 

 

 

Башкару-керегине, эл-јонныҥ керегине турган улус 

јаткан јурттыҥ тӧрӧл тилин билер керек. 

 

Кандый-да нацыонал-албатыныҥ ортозында турган 

учреждениениҥ, организацияныҥ ижин бӱдӱрер улус јаткан 

јурттыҥ ортозынаҥ чыккан, јурттыҥ тӧрӧл тилин билер улус 

болзо, мында јаткан нацыонал-албатаа сӱреен јакшы болор. 

Тил билишпезинеҥ улам бистиҥ Ойрот-областа-да қӧп 

керек тутакту бӱдип јат. Алтай тилин билбес агрономныҥ 

ӱӱредузи орус тилин билбес алтай улуска јарт болор бо?  Јок! 

Јаргы эдип турган улус-ла јаргылажып турган улус тил 



билишпезе, јаргыда, качан-да болзо, булгак, тутак бар болор. 

Алтай тилин билбес катчы алтай балдарды бичикке јакшы 

ӱӱредип болбос-ок. 

Муныҥ учун бистиҥ Ойрот-областа јаан-да, кичӱ-де 

учреждениелерде, организацияларда, алтай-да болзын, орус-

та болзын алтай тилин билер улус болзо, јаткан јуртка сӱреен 

јакшы болор. Совет-башкару муны билип јат. Оныҥ 

керегинде алтай балдар ӱӱренип турган школдорго алтай 

тилдӱ катчылар тургузып јат, башкару-керегине, эл-јонныҥ 

керегине турар улус алтай тилдӱ болзын деп, кичееп јат. Је 

Совет-башкарудыҥ недеҥ-де артык кичееп турганы –

агрономдор, докторлор, малдыҥ эмчилери, балдар ӱӱредер 

катчылар, колхостордыҥ, кооперативтердиҥ ижи-керегин 

башкарар улус, совет-учреждениелерде, эл-јонныҥ 

организацияларында иш-керек бӱдӱрер улус – алтай тилдӱ 

алтай улус болзын деп јат. Муныҥ керегинде алтай улустыҥ 

акту кӱчи-ле јаткандарын, анчада-ла батрактарды, 

јоктуларды, ӱй улусты бичикке ӱӱредерин кичееп јат, јиит 

улусты јаан школдорго ийип јат, школдыҥ катчылары болор 

улус ӱӱредип турар, мал-аш ижине ӱӱредип турар, 

кооператив-керегине ӱӱредип турар школдор тургузып јат, 

бичик билер улустыҥ бичик-билигин кӧдӱрип, јаандадып 

салар деп, башкару-керегине, эл-јонныҥ керегине 

тазыктырып салар деп, башка-башка курстар эдип јат, алтай 

тилдӱ бичиктер чыгарарын тыҥыдып јат. 

Муныҥ ончозын шӱӱп, бодоп алган кижи сагыжын 

токынадып салып, отырар-ба, ижи-керегин табыланып, 

иштеп јӱрер-бе? Јок! Беш-јылдыҥ планын Совет-башкарубыс 

темей јерге јазаган эмес. Беш јылдыҥ планын бӱдӱрер 

керегинде алтай улус кере алтап базар керек, не-ле ишти 

озоложып, јарыжып, мӧрӧйлӧжип иштеп турар керек, 



бичикке ӱӱренерин кичеер керек. 

Не-ле иш-керекти буудактап, туйуктап турар кудай-јаҥы 

деген мекени јайладып салып, ӱй улусты кулдандырып турар 

кайынданар, байланар чаптык јаҥды таштадып салып, бу 

муныҥ ончозын баштап турган абыстардыҥ, камдардыҥ, 

јарлыктардыҥ, байлардыҥ кӱчин јок эдип карынча орды јок 

јоголтып салып, јӱрӱм-јадыжыбысты јаҥыртып салалы! 

Алтайдыҥ јеринде јаткан алтай албаты -  батрактар, 

јоктулар, орто кӱчтӱлер биригип алып, јаҥыс биле улус 

болып, ӧмӧлӧжип, соцыализм бӱдӱрерин кичеер керек. 

 

Партияныҥ XVI-чы јууны бисти соцыалис-јӱрӱмге 

јууктадып турды. 

 

Октябрдыҥ революциязында комунис-партияныҥ кӱчи-

ле советтер башкару-керегин бойыныҥ колына алды – Совет-

башкару бӱтти. 

Германдар-ла јуулашкан, актар-ла согышкан албатыныҥ 

јоксыраганы тыҥ болгон. Јоксыраган, улустыҥ јӱрӱм-

јадыжын јарандырары кӱч болды, бу керекти бӱдӱрерине 

јаҥы јол тапкадый керек болып турды. Је партия-ла Совет-

башкару уур, кӱч иш эдеринеҥ јалтанбады, јана тӱшпеди, 

јаҥы чын чике јолды таап алды. Уур, кӱч иштеҥ јалтанар 

улус, чике јолдоҥ «оҥ» - да јанына, «сол» - да јанына 

јайылып, кыйа базар улус партияныҥ ичинде бар-да болгон 

болзо, Совет-башкарудыҥ ижине тыртык сагышту улус 

кыпталган-да болзо, партия-ла Совет-башкару иш-керектиҥ 

уур, кӱч болгонын јеҥип салып, бойыныҥ чике јолынаҥ 

кыйбай албатыныҥ јӱрӱм-јадыжын јарандырар, соцыал 

бӱдӱӱлӱ эдер керегинде ижин учурлу јаан керектердиҥ 

шӱӱлтезин, сӱмезин, јӧбин бӱдӱрген XVI-чы јуунда јетирип 



салды. 

Комунис-партияныҥ XVI-чы јуунын јаан учурлу деп 

айдарга болды. Бу јуунда партияныҥ чын, чике јол-ла 

баштанып, барып јатканы јарталды, партияга баштаткан, 

советтерге баштаткан албатыныҥ бичик-билигиниҥ 

кӧдӱрилери не-ле ижи керегиниҥ тыҥып турары, јӱрӱм-

јадыжыныҥ јаранары, социализм јолго киргени иле болды. 

Биске јаҥы јӱрӱм берген, бисти соцыал-јолго 

баштаткан комунис-партиябыска мак болзын! 

______________ 

 

СОЦИАЛИЗМ БӰДӰРЕР ИШТИҤ ПЛАНЫ  

БӰДӰП ЈАТ, 

 

Совет-башкару бойыныҥ неле иштеер ижин 1928 јылдаҥ 

ала јаҥы план-ла иштеп бӱдӱрип јат. Бу планда беш јылдыҥ 

туркунына иштеер ишти эжилеп салган. Бу планныҥ адын 

улу иштердиҥ планы деп айдар, кыскарта айткажын 

«бешјылдык» деп айдар. 

«Бешјылдык» деген сӧсти, большевик деген сӧзине тӱҥей 

кандый-да јуртта, кандый-да талада, кандый-да кижи јарт 

билип јат. Бистиҥ совет јолыстыҥ јеринде ишмекчилер-ле 

кол кӱчи-ле јаткан крестяндар бу планда айдылган ишти бар-

јок кӱчиле оны јылгырладып иштеп бӱдӱрип туру, ӧскӧ 

ороондордыҥ ишмекчилери-ле, кыйын-шыра турган 

нацыонал албатылары, ол бешјылдықтыҥ ижиниҥ планы 

капшай бӱдип барзын деп сакып јат. 

Бешјылдыктыҥ планы капшагайынча бӱдип барар болзо, 

ол ишмекчилердиҥ нацыонал-албатылардыҥ капиталис 

буржуй башкаруудаҥ айрылар кӱӱни јууктап келер, бойыныҥ 

ороондорында Совет-башкару тургузып аларына капшагай 



болор. Оныҥ учун, бу бистиҥ бешјылдыктыҥ планы јаҥыс 

бистиҥ Совет-јуртында турган ишмекчилердиҥ-ле кол-

кӱчиле јаткан крестяндардыҥ бешјылдыгы болып турган 

эмес, бу бешјылдык ончо јер ӱстӱнде ишмекчи-клас 

албатыныҥ бешјылдыгы болып јат. 

Ӧскӧ ороондордагы капиталист буржуйлар дезе, бу 

бешјылдыктаҥ улам бойыныҥ тӱрӱге ӧлӧр ӧлӱмин кӧрӱп 

турган учун, оны ӱреп, јок эдип аларына эбин бедрегилеп 

турган. Олор јарт билип јат, Совет союзтыҥ јеринде 

бешјылдыҥ планы иштелип бӱдер болзо, ол тужында 

Советтиҥ јери, јер ӱстунде турган канча капиталист 

талалардаҥ, ончозынаҥ артык кӱчтӱ бӧкӧ јурт болор, ол 

тужында Совет башкару капиталистердеҥ бир-де неме албас, 

не-ле неме бойыныҥ бойыныҥ јеринде бӱдип турар, не-ле 

јӧӧжӧ соцыализмниҥ колында јӧӧжӧ болор, бастра јердиҥ 

ишмекчилери кыйын шыраа турган нацыонал албатылары 

Совет-башкаруга кӱӱнзеп каруузып турганынаҥ болгой, олор 

ончозы турып чыгып, бойыныҥ капиталистерин, 

буржуйларын аҥтара чачып салып, башкаруды ишмекчиле 

кол кӱчиле јаткан албатыныҥ колына алып салар, 

капиталистарды карынча базып јайым јолго чыкканы ол 

болор.  

Оныҥ учун капиталистер бистиҥ бешјылдыкты кӧрӧр 

кӱӱни јок, оо ачынып ичи бууры кӱйӱп турар. Бешјылдыкты 

баштап иштеерде, капиталистер айдыжып туратан болгон: 

«Бу тегин кей эрмек болып јат, оны большевиктер качан-да 

иштеп бӱдӱрип болбос». Эмезе бистиҥ кандый бир тутак, 

једикпес ишти кӧрӧлӧ – «бешјылдыҥ планы ӱрелип бузулып 

барадры» деп айдыжат. 

Эмезе оноҥ башка тӧгӱн эрмек таап, коп јайып јат, Совет 

јеринде иштеген не-ле ижи ончозы «албатыныҥ кӱчиле» 



болып јат деп, оноҥ до ӧскӧ кӧп тӧгӱн эрмек, коп јайып јат. 

Бешјылдыҥ планын ӱреп саларга бойынаҥ агыдалу улустар 

ийип турат, ондый керек бу јуукта промышленностыҥ-да 

мал-аш хозяйствоныҥ-да ижинде билдирди. Эскидеҥ турган 

јаан ӱӱренген профессорлар Рамзин, Ларичев оноҥ-до ӧскӧзи 

бистиҥ иштеп турган ижибиске кор иш иштеп туратан 

болгон, оо јаба меньшевиктердиҥ партиязы база туйка кор 

иш иштеп туратан болгон Громан, Суханов, оноҥ до ӧскӧзи. 

Бу кор иш иштеечилер «Промпартия»-ла 

меньшевиктердиҥ партиязы бойыныҥ кор ижинде эҥ јаан 

кичееген кереги бешјылдыктыҥ ижин ӱреп тутадып салар, 

бешјылдыҥ планы бӱтпезин деп, кор иш иштеп, туратан 

болгон, ол кор ишти иштеерге, кандый јакарууды, акча 

јӧӧжӧни ӧскӧ ороондордогы капиталистердеҥ алып турды. 

Совет-башкару бойыныҥ каруул болгон бек шибее 

О.Г.П.У. ажыра бу туйка кор иш иштеечилерди илезине 

чыгарып ала-ла, пролетар јаргыныҥ алдына тургузып, бу 

капиталис-буржуйлардыҥ агыдулу улустарыныҥ иштеген 

ижин, капиталистардыҥ Совет-башкарууды јуулап базарга 

турганын јер ӱстӱнде даткан ишмекчи кластыҥ кӧзине 

кӧргӱзип илезинче билдиртти. 

Је бу бешјылдыҥ планын тутадып, оо кор иш иштеп 

турган, биске клас јаҥынаҥ болгон ӧштӱлердеҥ башка, ол 

ишти тутадып крееледип саларга бистиҥ комунист 

партияныҥ-да ичинде улустар бар болып туратан, олор 

айдыжып туратан болгон: «бешјылдыҥ планын бис иштеп 

бӱдӱрип албазыбыс деп, ол јаан ишти иштеерге, бисте кӱч 

јетпес. Уур промышленносты кичеегенче, јеҥил 

промышленносты кичееп бӱдӱрер керек. Совхосторды, 

колхосторды кичеегенче, алдынаҥ јуртту хозяйстволорго јай 

берер керек, ол канча ла креези «байызын». Кулак-байларды 



клас айынча орды јок јоголтпос керек». Ол ондый эрмек 

айткан улустарды оҥ јаар јайылган улус деп айдар, олор 

бистиҥ Совет-башкаруды соцыализмга алып барарга 

сананган эмес, ойто кайра капитализмга алып-барарга 

сананган. 

Је ишмекчи клас албатыла кол-кӱчиле јаткан крестяндар 

Лениниҥ комунист-партиязына баштадып чике тӱс болгон 

(генеральный) јолы-ла барып, ол кулак-байлардыҥ агыдулу 

улустары-ла оҥ јаар јайылгандарыла, база контрреволюция 

болгон «сол јаны» јаар јайылгандары-ла кӱӱн-кайрал јоктоҥ 

тартыжып, соцыализм бӱдӱрер иштиҥ планы јылгырлада 

мӧрӧй иш ажыра, ударный иш ажыра, удурлаш план ажыра, 

планда эжилер тургускан ишти ажыра кӧп иштеп бӱдӱрип 

барадры. 

 

Бешјылдыктыҥ эки јылында иштеп бӱдӱрген ижи. 

 

1930 јылда октябр айдыҥ баштапкы кӱнинде 

бешјылдыктыҥ эки јылы тӱгӧнип барды, бу бешјылдыктыҥ 

эки јылында иштелип бӱткен ишти кӧрӧр болзо, эжилер 

тургускан тоодоҥ бистер чик јок ажыра кӧп иштеп бӱдӱрип 

салдыс, боо салынган тоодоҥ кӧрзӧ, ол кандый-да кижее јарт 

болор. 

Беш јылдыҥ планы аайынча бу эки јылдыҥ ижинде 

промышленностыҥ бастра чыгарып берер продукция (товар 

јӧӧжӧзи) 29,456 миллион солкойго керек болгон, чынына – 

бистиҥ иштеп бӱдӱргенис дезе 30,436 миллион солкой 

болды. 

Анчадала уур промышленностыҥ чыгарган продукциязы 

кӧп болды беш јылдыҥ планыла, эжилер тургусканы, бу эки 

јылда 12,476 миллион солкойго чыгарып бӱдӱрер эткен, 



чынына иштеп чыгарганыбыс 12,764 миллион солкойго 

јетти. 

Уур промышленностыҥ кезик бӧлӱк иштеринде иштеп 

бӱдӱргенибис оноҥ до кӧп болды, бешјылдыктыҥ эки 

јылында нефти 28 миллион тона иштеп алар керек болгон, 

чынына – иштеп алганыбыс дезе 39, 6 миллион тона нефть 

болды. Болотты 9,9 миллион тона кайылтып иштеп алар 

керек болгон, иштеп алганыбыс 10, 2 миллион тона болды. 

Темир эдер иште 7,6 миллион тона иштеп алар керек болгон, 

чынына – иштеп алганыбыс дезе 8, 3 миллион тона болды. 

Электричество отко керектӱ машыналарды иштеп бӱдӱрип 

алары 588 миллион салковойго керек болгон, иштеп 

бӱдӱргенибис дезе 781 миллион салковойго јетти. 

Мал-аш хозяйство керектӱ машыналардаҥ бу эки јылдыҥ 

туркунына 472 миллион салковойго иштеп берер керек 

болгон, чынына – иштеп чыгарып бергенибис 515 миллион 

салковойго јетти, јерге салган кыра аштыҥ элбеги база ӧсти, 

118 миллион гектар јердеҥ 1929-30 јылда, јерге салган кыра 

ажы 127,7 миллион гектар болды. Јерге салар техник-

культуралар база кӧп иштелди, сахар эдер свӧкла алдындагы 

јылга кӧрӧ 11,1 процентке ӧсти, кӧбӧҥ 23 процентке ӧсти. 

Јерге аш салар иште база јаан иштелген ижи бар болды, 

кыра јерди јарандрып, ӱрен ашты арулап турганыныҥ 

бажында, колхостордо салган кыра-аштыҥ тӱжӱми ӧрӧ 

болды. 1930 јылда бастра колго алган аштыҥ тоозы 87,4 

миллион тона болды, бултыр (1928 ј.) дезе 71,7 миллион тона 

болды. Алдындагы јылга кӧрӧ ӧскӧни 21,8 процент болды. 

Бистиҥ Совет Союзтыҥ јеринде јурттар турган бастра 

крестян хозяйстволорды (аш иштеечилерди, мал 

азраачыларды, агаш иштеечилерди, балык тудаачыларды) 

алгажын, колхосторго биригип турганы мындый болып јат: 



1928 јылда колхосторго бириккени 400000 ӧрӧкӧ болды, 1929 

јылда бир миллион ӧрӧкӧ болды, 1930 јылда 6 миллион ӧрӧкӧ 

бирикти, 1931 јылда март айдыҥ 10 кӱнине колхосторго 

бириккени 9, 400,000 ӧрӧкӧ болды, март айдыҥ 20 кӱнине 

колхоско бириккени 9,840,100 ӧрӧкӧ болды. Май айдын 

баштапкы кӱнине 12,045,100 ӧрӧкӧ колхосторго бирикти – ол 

бастра турган крестян ӧрӧкӧлӧргӧ кӧрӧ 48 процент болып јат. 

Крестян улустыҥ колхосторго биригип турган ишти кӧп 

аш иштеер тӧс райондордо (Кавказ, Украина, Эдил сууныҥ 

јеринде) кӧрзӧ, бу јурттарда колхосторго бириккен 3,000,000 

ӧрӧкӧ болып јат, эмезе ондо јаткан ончо јуртка кӧрӧ 

колхосторго бириккени 74 процент болып јат. 

Оноҥ ӧскӧ кӧп аш салар райондордо бастра турган 

јурттыҥ 40 проценти колхосторго бирикти. 

Ашты кӧп этпес нацыонал райондордо колхосторго 

бириккен улустыҥ тоозы 22 процент болып јат. 

Колхостордыҥ аш салар кыра јери јыл сайын кӧптӧп ӧзӱп 

туру; 1928 јылдын јазында колхостордыҥ бастра салган кыра 

ажы 2 миллион гектар болгон, 1929 јылдыҥ јазында алты 

јарым миллион гектар болгон, 1930 јылдыҥ јазында 

колхостордыҥ јерге салган кыра ажы 43 миллион гектар 

болды. 

1930 јылда колхостор бойыныҥ колында турган артык 

ажынаҥ государствого бергени 469 миллион пуд болды, 

(1926-27 јылда кулак-байлардыҥ государствого саткан ажы 

126 миллион пуд болды), анайтканда колхостор бу тоҥ кыска 

ӧйгӧ азыйда кулак-байлардыҥ государствого садып турган 

ажынаҥ 31/2 катап кӧп берди. 

Бешјылдыҥ планы аайынча болзо, бу эки јылдыҥ 

туркунына бастра кохостор государствого керектӱ аштаҥ 43 

процентин берер деп эжилеп тургускан болгон, чынына дезе, 



јаҥыс колхостор бу бешјылдыктыҥ эки јылында 

государствого керек болгон бастра аштыҥ јарымын (50 

процентин) берди. 

Мал кӧптӧдӧ азраар иште бу эки јылдыҥ ичинде база 

иштелип бӱткен ижи кӧп бар болды. Бастра бириктирген 

малдыҥ тын-тоозы мындый болды: иш иштеер јылкы малдаҥ 

1928 јылда бириктиргени 0, 9 процент болды, 1929 јылда 1,6 

процент болды, 1930 јылда – 19 процент. Уй малдаҥ 

бириктиргени:1928 јылда 0, 4 процент болды, 1929 јылда 0,9 

процент болды, 1930 јылда – 7, 3 процент болды. Бу ок 

бешјылдықтыҥ экинчи јылында кӧп мал азраар јаан 

совхостор тӧзӧлип бӱтти, ол совхосторды башкарып турар 

«Мал азраачи» деп, «Кой азраачи» деп, «Чочко азраачи» деп, 

«Сӱт сарју эдер» трест бӱтти. 

1930 јылда кӧп мал азраар малдыҥ совхосторы бӱдип 

барды, «Мал азраачи» 140 совхос бӱтти, ол совхостордыҥ 

колында турган јери 20 миллион гектар, турган малдыҥ тын-

тоозы 1,2 миллион тын-мал. «Чочко азраачи» 350 совхос 

тӧзӧлип бӱтти, оныҥ колында турган јери 1,2 миллион 

гектар, азраган чочкозыныҥ тын тоозы 218 муҥ болгон, «Кой 

азраачи» 115 совхос тӧзӧлип бӱтти, оныҥ колында турган 

јери 13 миллион гектар, азраган кой-малдыҥ тын-тоозы 2,7 

миллион болгон. Сарју эдер тресттиҥ 52 совхос тӧзӧлип 

бӱтти, оныҥ колында турган јери 1,3 миллион гектар, азраган 

малдыҥ тын-тоозы 50 муҥ. Оноҥ ӧскӧ јылкы мал азраар, куш 

азраар кӧп совхостор тӧзӧлип бӱтти. 

Оноҥ кӧргӧндӧ, бистиҥ мал азраар јаан ижибис аш 

кӧптӧдӧ иштеген јолы-ла иштелип барып јат, ол јол – 

совхостор-ла колхостор болып јат. Эт сарју једишпес керекти 

бис капшагайынча јоголтып салар керек, айдарда мал 

кӧптӧдӧ азраар ишти бис тоҥ кыска ӧйгӧ (бир эки јылга) 



иштеп бӱдӱрип саларыбыс. 

Мал-аш хозяйствоны јаҥы соцыализм јолына 

баштандрас, кергинде кӧп машыналар керек болып јат, 1929 

јылда мал-аш хозяйствода бастра иштеп турган машыналарар 

акчаа бодогожын 1,400 миллион солковой болды, 1930 јылда 

дезе 1, 700 миллион солковойго јетти. Бастра иштеп турган 

тракторлордыҥ тоозын аттыҥ кӱчиле бодогожын эмди 1, 022 

муҥ аттыҥ кӱчине једип јат. Бешјылдыктыҥ планында дезе 

560 муҥ аттыҥ кӱчине једер деп тургускан болгон. 

Беш јылдыҥ планы анайып тӱрген бӱдип браатканда, 

албатыныҥ јадар јадыжы, јӱрер јурӱми јаранып клееткен. Не-

ле ишке јалга иштеп турган улустыҥ тоозы алдындагызынаҥ 

кӧп болды. 1930 јылда ишке турган улустыҥ тоозы 13, 684 

муҥ кижи болды, бешјылдыктыҥ тургускан план аайынча 

болзо, бу 1930 јылда 12,793 муҥ кижи тургузар керек болгон. 

Бешјылдыктыҥ экинчи јылында бистиҥ Совет-Союзтыҥ 

јеринде иш јок (безработный) улус торт јок болды. 

Бешјылдыктыҥ эжилегени-ле болзо, 1933 јылда 400 муҥ 

ишјок улус бар болор керек эди, эмдм кӧрӧр болзо, иш јок 

улус бар болордоҥ бистиҥ ишти иштеерге улус једишпей 

туратаны бар болды. 

Кол кӱчи-ле јаткандардыҥ јадыжы јаранып турганы 

мындый немедеҥ јарт болып јат: кӱнине 7 час иштеер иштӱ 

ишмекчилердиҥ тоозы 1929 јылда 19,1 процент болды, 1930 

јылда дезе ончо ишмекчилерге кӧрӧ 43, 5 процентке јетти. 

Бешјылдыктыҥ эжилеп тургусканынаҥ 3, 5 процент артык 

болды, ишмекчи улустыҥ алып турган јал акчазы бу эки 

јылдыҥ туркунына 12, 1 процентке ӧзӱп чыкты. 

Эмди бу айдылган ишти ончозын кӧргӧндо, бистиҥ 

бастра бар-јок иштеп бӱдӱрген валовой продукциянын 

алдындагы јылга кӧрӧ 25 процентке чыкты, беш јылдыҥ 



планында эжилеп тургусканынаҥ 5 процент артык болды. 

Бу јаан учурлу иштерди анайып кӧп иштелип бӱткен 

кереги мында болды: Партияныҥ барып турган чике тӱс 

(генеральный) јолы, чике, тӱс, Ленинниҥ ӱӱредӱ аайынча 

болгон керегинде, партия Лениннин јолынаҥ туура «сол 

јаны-ла» оҥ јаны јаар тарткандардыҥ сӧзине кирбей, олор-ло 

кӱн кайралы јоктоҥ тартыжып, олорды оодо баскан 

керегенде, бастра ишмекчи клас албаты, комунис-партияга 

јуук туруп, оо баштадып, бар-јок кӱчин, бар-јок эп аргазын, 

бу соцыализм-иштиҥ планына салып, оны мӧрӧй иш ажыра, 

ударный иш ажыра, удрулаш план ажыра јылгырлада 

иштеген керегинде, деремне-јуртта турган крестян албаты-

јоктулар орто јаткандар колхостыҥ ижинде јаан туза, јаан 

астам кӧрӱп, бастразы ол колхостордыҥ јолына турып, 

колхосторго бойлоры, бойыныҥ кӱӱн-санаазы-ла бирекен 

болгон керегинде, бу иш керектеҥ улам, бистин беш јылдыҥ 

туркунына эжилеп тургускан иштиҥ планы, беш јылга јетпес, 

тӧрт јылга бӱдер аргалу болды, оныҥ учун ишмекчи клас 

албаты бойы таап айткан сӧзи «бешјылдыкты тӧрт јылга» 

дегени чындык јарт сӧс болды. Эмди бистиҥ беш јылдыҥ 

планы тӧрт јылга бӱдери јарт. 

Партияныҥ чике тӱс (генеральный) јолы чике тӱс јарт јол 

болып турган деп, колхостордыҥ ӧзӱп турган ӧзӱминеҥ јарт 

билдирди. Совет башкаруу нургулай колхос болгон 

јуртта, кулак-байларды карынча јок эдип јоголтып, 

крестян-хозяйстволорды–јоктуларды орто јаткандарды 

совхостор колхостор, машина трактордыҥ станциялары 

ажыра соцылизм бӱдӱӱлу мал-аш хозяйство ижине, 

соцыализм болор јурт јадыжына алып барып јат. 

 

Бешјылдыктыҥ ӱчинчи јылы. 



 

«Бу 1931 јыл, «бешјылдыктыҥ тӧрт јылга» бӱдӱрер деген 

лозунгты, карынча чынына бӱдӱрип салар бу ок јыл болып јат. 

Планда кӧстӧлгӧн канча тоолу бӧлӱк иштерди бастразынча эрмек 

јогынаҥ бӱдӱрип саларга, анчадала иштеп бӱдӱрер иштиҥ 

јакшызына тартынып (промышленностыҥ иштеп бӱдӱрип чыгарып 

турганыныҥ баазын јеҥил эдип аларына, фабрик-заводторды тудуп 

турганыныҥ баазын јеҥил эдип аларына, аштыҥ тӱжӱмин кӧптӧдип 

аларына, транспорттыҥ ижинде иштер иш-керектерди јарандрып 

аларына, иштеп бӱдӱрип турган немени јакшы болзын деп, кӧп 

болзын деп аларына, оноҥ до ӧскӧ) ижине бастра бар-јок арга кӱч 

чыдалыбысты, бар јок кичеемкей сагыжыбысты бу ишти бӱдӱрерине 

салар керек». 

Декабрь айда 1930 јылда В.К.П (б-ныҥ) Т.К.-ле Т.К.К. 

бириккен пленум-јууныныҥ јӧбинеҥ 

 

Бешјылдыктыҥ экинчи јылында иштелип бӱткен иш 

керектерди кӧргӧндӧ, ол иш керектер планда кӧстӧлгӧнинен 

чик јок ажыра кӧп иштелип бӱтти. Муныҥ учун 

бешјылдыкты тӧрт јылга бӱдирери јарт болып јат, ондый 

болгондо, беш јылдыҥ планында эжилеп салган иштердиҥ 

кӧбизи бу ок – 1931 јылда бӱдетен учурлу керек болып јат. 

Комунис- партияныҥ Тӧс комитеттиҥ ле Тӧс контроль 

комисияныҥ декабр айда бириккен пленум-јууны, 

бешјылдыктыҥ ӱчинчи јылында иштеер иштиҥ контроль-

тоолорын јӧптӧп салган, бастра албатыныҥ хозяйствозында, 

бу – 1931 јылда кандый иш иштелип бӱдетен ончозын јартап 

айдып берди. 

Соцыализм бӱдӱрер иштиҥ беш јылдыҥ планы јылгыр 

бӱдип браатканда, бистиҥ совет союзтыҥ јурты 

соцыализмниҥ јурты болып брааткан, бу 1931 јылда бистиҥ 



С.С.Р. Союзтыҥ јеринде соцыализм бӱдӱрер, 

соцыализмниҥ тӧзӧгӧзин тӧзӧп бӱдӱрип салар јыл болып 

јат. 

 

Бастра албатыныҥ хозяйствозы. 

 

Бастра албатыныҥ хозяйствозында бешјылдыктыҥ 

ӱчӱнчи јылында иштенип бӱдер иштердиҥтӧс ижи мында 

болып јат: 

С.С.Р. Союзтыҥ бастра албатыныҥ кирелте-доходын бу 

1931 јылда 49 миллиард солкойго тургузып салган, 

(бешјыдык-ла эжилеп тургускан болзо бешјылдыктыҥ 

учындагы јолына - 1933 ј. 49,7 миллиард солковой). 

Бириктирген секторга (промышленоска, транспортка, 

мал-аш хозяйствого) берилер акчаныҥ тоозы 17 миллиард 

солковой болор, (бултыргы јылда 10 миллиард берилди). 

Бастра албатыга керектӱ, садууга чыгарып турган 

товарлардын тоозын акчаа бодогожын 14, 6 миллиард 

солковойго чыгарар, (бултыр дезе 11,5 миллиард солковойго 

чыгарды. 

Соцыализмниҥ промышленоска база электричество 

станцияларына, ол ишти јаҥыдаҥ тӧзӧп тударына 7470 

миллиард солковой берилер. 

Промышленостыҥ ижинде турган ишмекчи улустыҥ 

тоозын 10 процентке кӧптӧдип салар, иш иштеер иштиҥ кӱчи 

алдындагызынаҥ 28 процентке ӧрӧлӧп чыксын, бу айтканы; 

алтында иштер бӱдӱрип турганынаҥ бу јылда оноҥ 28 

процент артык иштеп берип турар керек. Иштеп бӱдӱрген 

немениҥ баазы алдындагызынаҥ 10 процент тӧмӧн болзын. 

Бастра транспорттыҥ јыл эбре тартып јетирер немениҥ 

уурын 330 миллион тонна болор (бешјылдыктыҥ учундагы 



јылына дезе 281 миллион тонна эжилеп салган болгон). Јаҥы 

јол јазап аларына (темир јол, суула јӱрер јол, трак јол) 3185 

миллион акча берилер. 

Јаҥыдаҥ телеграм телефон почто јазап бӱдӱрип аларына 

260 миллион солковой акча берилер. 

Кооперативтердиҥ ижин тыҥыдып аларына (јаҥы 

кооператив тударына, курсак ичер јерлер ачарына, маала аш 

ӧскӱрерине) 365 миллион солковой акча берилер. 

Неле иш керекке иштеер ишмекчилердиҥ 

служащийлердиҥ тоозын 16 миллион кижи эдип тургузар 

(былтыр дезе неле иште-службаа турган улустыҥ тоозы 14 

миллион болгон). 

Былтыргы јылга кӧрӧ ишмекчи улустыҥ алып турган 

јалын ӧрӧ эдер, промышленоста иштеп тургандардыҥ 6 

процентке ӧрӧлӧдип салар, темир јолго иштеп тургандардыҥ 

8 процентке ӧрӧлӧдип салар. 

Албаты-хозяйствоныҥ тӧс советтиҥ пландар пландап 

турган промышленоста иштеп турган ишмекчи улустардыҥ 

бастразына кӧрӧ 92 процентин кӱнинде 7 час иштеер ишке 

кӧчӱрип салар. 

Бастра албатыныҥ хозяйствозында иштеп турган 

ишмекчилердиҥ јадар тураларын јаҥыдаҥ тудуп аларына 1,1 

миллиард солковой акча берилер. 

Бичик-билик ӱӱредӱ керегине, су-кадык јадар керегине, 

карган-тижеҥ, ӧскӱс-јабыс улуска, бу керектерге 6,5 

миллиард акча берилер (былтыр дезе 5 миллиард акча 

берилди). 

Бастра албатыныҥ хозяйствозыныҥ акча јӧӧжӧниҥ 

планында бастра кирер кирелтени 31,1 миллиард солковой 

болор, чыгар чыгымы 29, 6 миллиард солковой болор, 1,5 

миллиард солковой тийбес (азык) акча болып јадар. 



Промышленностыҥ бастра продукцияныҥ – ӧзӧр ӧзӱми 

алдындагы јылга кӧрӧ 45 процент ӧзӧр. 

 

Промышленностыҥ ижинде. 

 

Бастра албатыныҥ хозяйствоныҥ план аайынча 

промышленоска ондый кӧп акча јӧӧжӧ берилип турганда, 

бистиҥ соцыализмниҥ промышленос бу 1931 ј. биске 

сӱрекей кӧп неме иштеп берер. 

Бу бешјылдыктыҥ ӱчӱнчи јылында бисте алдынаҥ 

тургуза-да иштеп бӱдӱрип турган заводтордаҥ, база бу јыл 

канча јаҥы заводтор тудулып бӱдер, бастра заводтордыҥ 

тоозы 518 једип јат, бу јарым муҥ тоолу завод-фабриктер бу 

јыл јылда ончозы иштей берер. 

Фабрик-заводторго керектӱ јаан машыналардаҥбу јылгы 

јылда ол машыналар кӧп иштелип бӱдер, акчаа бодогожын 

2,483 мил солковойго једип јат (бешјылдыктыҥ эжилеп 

салганы болзо, бешјылдыктыҥ учындагы јылда 2, 059 

миллион солковойго бӱдӱрер керек болгон. 

Таш кӧмӱрдеҥ бу – 1931 јылда 83,6 миллион тонна казып 

алар керек. 

Чой темирдеҥ бу 1931 јылда 8 миллион тонна кайылтып 

алар керек. 

Болоттоҥ бу 1931 јылда 8, 8 миллион тонна кайылтып 

алар керек. 

Керосин, бензин эдер, машыналарга сӱрткӱш эдер нефть 

деген неменеҥ бис бу 1931 јылда 25,6 миллион тонна иштеп 

алар керек. 

Мал-аш хозяйствога керектӱ машыналарды (тракторды, 

комбайнды, ӧлӧҥ, аш кезер машыналардаҥ) бу 1931 јылда 

760 миллион солковойго иштеп чыгарып берер. 



Јеҥил промышленостыҥ албатаа керектӱ чыгарып берер 

товар јӧӧжӧзи бу 1931 јылда 12,675 миллион солковойго 

једип јат. Тоолу немени темдек-ле айткажын мындый болып 

јат: бӧс товардаҥ бу 1931 јылда 2,820 миллион метр чыгарып 

берер (былтыргызы 2,454 миллион метр болгон). Сопок-

ӧдӱктердеҥ бу јыл 84 миллион эш ӧдӱк чыгарып берер 

(бултыр дезе 70 миллион эш ӧдӱк болгон). 

Кӧп заводтор, кӧп фабриктер јаҥыдаҥ иштеп 

јадаберерде, оныҥ иштеп чыгарып турган товар-јӧӧжӧзи-де 

албатыга кӧп болор, ол фабриктерде, заводтордо иштеерге 

улус-та кӧп керек болор, оныҥ учун айыл-јуртында казан 

айагы-ла уружып турган ӱй улустардаҥ, бу јылгы јылда 

фабрик-заводтыҥ ижинде 800 муҥ ӱй кижи тургузып 

иштедер. 

 

Мал-аш хозяйствозында. 

 

Промышленостыҥ ижи тӱрген ӧзӱп, бастра 

соцыализмниҥ промышленозы болды, эмди бистиҥ мал-аш 

хозяйствоны бу јылгы јылда, база кӧп сабаазын 

соцыализмниҥ јолына баштап, соцыализмниҥ мал-аш 

хозяйствозы эдип алар керек. 

В.К.П (б-ныҥ) Тӧс комитеттиҥ ле Тӧс контроль 

комисияныҥ бириккен пленум-јууны мындый јакару јакылта 

берди: 

Кӧп аш иштеер тӧс райондордо (Украинаныҥ јалаҥ јери, 

кавказтыҥ кӱнниҥ терс јаны, Эдил сууны тӧмӧн, Эдил 

суудыҥ орто јери) ондо јуртап турган бастра крестян-

ӧрӧкӧлӧрдиҥ 80 проценттеҥ ас эмес колхосторго бириктирип 

салар. Бу айтканы ол јеринде нургулай коллективизация 

болып, ол иш ажыра кулак-байларды клас аайынча орды јок 



эдип јоголтып салар. 

Оноҥ ӧскӧ кӧп аш иштеер райондордо (Россияныҥ тӧс 

областа, Сибир, Урал, Украина агашту јери, Казахстан – аш 

салар райондоры) бастра турган крестян ӧрӧкӧлӧрдӧҥ 50 

процентин колхосторго бириктирип салар. 

Аш кӧп этпес, эткен ажы бойыныҥ курсагына јетпей 

турган райондордо бастра јуртап јаткан крестян 

ӧмӧлӧктӧрдӧҥ 20-25 процентин колхосторго бириктирип 

салар. 

Бастра Совет-Союзтыҥ јеринде јаткан крестян 

ӧмӧлӧктӧргӧ кӧрӧ, быјылгы јылда колхосторго бириктирип 

салары – ончо крестян јурттыҥ јарымы болор керек. 

Бу јылгы јылда бастра јерге салар кыра аштыҥ элбеги 143 

миллион гектар болып салылар учурлу. 

Кӧп аш иштеер совхостордыҥ бујыл јерге салар кыра ажы 

9,5 миллион гектар болып салылар учурлу. 

Колхостордыҥ салар кыра ажы 66 миллион гектар болып 

салылар учурлу. 

Мал-аш хозяйствоны јаҥы техника аайынча иштеп 

соцыализмниҥ хозяйство эдип аларына бујыл 1040 јаҥы 

машина-трактордыҥ станция тӧзӧлип бӱдер, оо 120.000 

трактор турар, ол тракторды аттыҥ кӱчине бодозо, бир 

миллион атка теҥ болар. 

Государство јанынаҥ мал-аш хозяйствого берилип турган 

акчаныҥ тоозы 3,8 миллиард солковой болып јат. 

Бу јылгы јылда мал-аш хозяйствого бастра берилип 

турган машыналарды, оноҥ ӧскӧ кандый јепселди акчаа 

бодозо, 1,200 миллион солковойго чыгып јат. 

Бу јылгы јылда эҥ баштап ма-аш хозяйствоныҥ ижин 

иштеерге 7000 автомобил берилип јат. 

Бу јылгы јылда мал-аш хозяйствого – колхосторго кыра 



јерди јарандрарга 145 миллион пуд кумак берилип јат, ашка 

кор јетирип турган (ӧркӧ, сеерткиш, апсан) немелер-ле 

јеҥижип, оны јок эдерге јӱзӱн јӱӱр корон оноҥ до ӧскӧ неме 

40 миллион солковойдыҥ баазына неме берилип јат. 

Колхосторго-ла машина-трактордыҥ станцияларына 

кредит болор акчадаҥ 1 миллиард 50 миллион солковой 

берилип јат. Оо ӱзеери кыра ажын контроктовар эткендерге 

350 миллион солковой акча берилип јат. 

Бу канча тоодоҥ кӧргӧндӧ, бистиҥ мал-аш хозяйствого 

берилип турган канча машыналар, канча јӧӧжӧ бистиҥ 

соцыализмниҥ промышленостаҥ, ишмекчи клас албатынаҥ 

болып јат, канча јоктулар орто јаткандар муны кӧрӧ турала 

сананар керек, эмди кандыйда алдынаҥ јуртту јаткан 

кижиниҥ алдында сурак туруп јат? «Колхос-ла јаба колхос 

учун, эмезе колхоско удра болып» оо каршуланып, канайсада 

колхостор-ла кожо болып, оо биригип, нургулай колхос 

ажыра кулак-байларды клас аайынча орды јок јоголтып 

карынча јок эдип салар керек. 

 

Мал азыраар ижинде. 

 

В.К.П (б-ныҥ) Тӧс комитеттиҥ ле Тӧс контроль 

комисияныҥ бириккен пленум-јуунында тургускан јӧби, мал 

кӧптӧдӧ азраар иш керегинде мынайда айдып јат: «Мал 

кӧптӧдӧ азраар керекти, ишмекчи кластыҥ-ла оныҥ 

партияныҥ аҥылу башка сӱрекей кичееп кӧрӧр кереги болып 

јат». Мунаҥ кӧрӧ бу бешјылдыктыҥ ӱчӱнчи јылында мал 

кӧптӧдӧ азраар керекти бастра албаты јон, анчадала мал 

азрап турган јурттар муны сӱрекей кичееп иштеер керек, 

государство јанынаҥ-да оо бу јыл чыгарып турган јӧӧжӧзи-



де кӧп, иштеп будурер иш кереги-де кӧп, ол керектердиҥ 

јааны бу болып јат: 

Мал кӧптӧдо азраар ишти Совет-башкаруу-ла комунис-

партия аш кӧптӧдӧ эткен јолы-ла иштеп бараткан. Ол 

совхостор-ла колхостор ажыра болор. 

«Мал азраачи» тресттиҥ колында турган чочко мал азрап 

турган 353 совхоско ӱзери быјыл 167 совхос тӧзӧлип бӱдер, 

бастра 520 совхос болор, ол совхостордо азраган чочко-

малдыҥ тын тоозы 1,9 миллион болор. 

«Кой азраачи» тресттиҥ колынды турган 115 совхоско 

ӱзери бујыл 15 совхос тӧзӧлип будер, бастра 130 совхос 

болор, совхостордо азраган кой-малдыҥ тын тоозы 4, 4 

миллион болор. 

«Сӱт сарју эдер» тресттиҥ колында турган 38 ӱзери бујыл 

17 совхос тӧзӧлип бӱдер, бастра 55 совхос болор, ол 

совхостордо азраган малдыҥ тын тоозы 420 муҥ болор. 

«Куш азрап ӧскӱреечи» тресттиҥ колында азраган не-ле 

јӱзӱн куштардыҥ тын-тоозы бу јыл 3 миллион болор. 

Мал кӧптӧдӧ азрап ӧсқӱрерине бу јыл эскидеҥ-де турган 

мал азраар колхостордо, јаҥыдаҥ-да мал азраар тӧзолгӧн 

колхостордо ӱӱрлӱ мал азраар ишти тыҥыдар, колхоско 

бириктирген-де малынаҥ база тууразынаҥ-да алган малынаҥ 

јаан ӱӱр мал эдип колхосторго оны азрап ӧскӱрип, оныҥ 

тоозын кӧптӧдип турар. 

Бу јылгы јылда колхосторго бириктирип салар бастра 

малдыҥ тын-тоозын јоон малга келиштре бодоозо 8,2 

миллион болор. Оны бӧлӱктеп бодогожын, уй малдыҥ тын-

тоозы 4 миллион болор. Чочко малдаҥ 5 миллион болор. Кой 

малдаҥ 9 миллион болор. Бу бириктирген мал колхоско 

биригип турган улустыҥ малы болор, ол малга ӱзери кӧп 

эмес малды тууразынаҥ колхосторго садып алып беретен 



(150 муҥ уй малдаҥ, 200 муҥ тӧнӧјин уйлар, 500 муҥ бозу, 

150 муҥ чочко). 

Колхостордо сӱттӱ мал азраар керегинде, ол керекти 

башкарарга тӧс башкару тӧзӧлип бӱтти, ол башкару ажыра 

сӱттӱ мал азрарына колхосторго бу јыл 115 миллион узаак 

срокту кредит берилип јат. 

Колхостордо чочко малды кичееп азразын деп чочко 

малды азраар ишти башкарарына тӧс башкару бӱтти, ол 

башкару ажыра колхосторго чочко малды азыраарына 

бујылгы јылда 43 миллион солковой акча берилер. 

Бу иш-керектерге јаба јылкы малды азраар кӧп совхостор 

тӧзӧлип бӱдип туру. Фабрик-заводтордыҥ гороттыҥ 

јуугында канча кӧп совхостор тӧзӧлип бӱдер, ол совхостордо 

сӱттӱ мал азрап турар, саап алган сӱдинеҥ эдип алган 

сарјузын ишмекчилерге јуугынча курсак эдип берип турар. 

Ондый кӧп малды азраар болгон кийнинде, ол малды 

азраарына кӧп курсак керек, кӧп ӧлӧҥ, сула, арба, маала-аш, 

кендирдиҥ шагы оноҥ до ӧскӧ неме керек, оныҥ учун мал 

азраар јерлерде ӧлӧҥди кезип алып, оны јууп обоголоп салар 

ондый машыналу јерлер тӧзӧлӧр, онда неле иштеген ижи 

ончо машынала болор, оны машынаныҥ станциялары деп 

айдар, олор алдынаҥ јурттуларга мал азраар колхосторго 

биригерге сӱрекей болышту болор. 

Малга курсак эдип јерге салар јӱзӱн-јӱӱр ӧлӧҥ бу јыл кӧп 

болор, бастразын бодозо 8 миллион 680 муҥ гектарга једип 

јат, силос эдер ӧлӧҥнӧҥ јерге салары 2 миллион гектар болор. 

Ол јерге салган ӧлӧҥнӧҥ мундый неме алар, салган ӱрен 

ӧлӧҥнӧҥ (клевер оноҥдо ӧскӧзи) 198 миллион центнер алар, 

јердеҥ чаап кезип алар ӧлӧҥи 698 миллион центнер болор, 

силос эдерине керекту ӧлӧҥнӧҥ 100 миллион центнер алар, 

бу бастра малдыҥ курсагы колхостордо-ла совхостордо 



иштелип бӱдер, бултыргызына кӧрзӧ кӧптӧгӧни 130 процент 

болып јат. 

Совхостордо колхостордо азраган малдыҥ тоозы бујыл 

кӧп болор, малдыҥ ӱӱрлери кӧп мал болор, ол малга оору 

кезим јукпазын деп, ол малдыҥ эди канына эм салар, ондый 

эм салар малдын тын-тоозы бу јыл - мӱӱстӱ 15 миллион јоон 

малга салар, 10 миллион кой малга, 5 миллион чочко малга, 

5 миллион јылкы малга, малдыҥ оорузын эмдеер эмчилердиҥ 

тоозы база кӧп болор. 

Бу мал азраар ижине кӧп јӧӧжӧ берилип, кӧп иш иштелип 

турганыныҥ бажында мал азраар совхостордыҥ –ла 

колхостордыҥ бу јылгы јылда государствого берер 

продукциязы мундый болор: эттеҥ 140 муҥ тонна, сӱттеҥ 2, 

140 муҥ тонна, тӱктеҥ 19 муҥ тонна, куштын јумыртказынаҥ 

159 миллион штук. 

XVI-чи партјууныҥ-ла С.С.Р. Союзтыҥ Советтердиҥ 

VI-чи јуунныҥ мал азраар керегинде тургускан јӧп аайынча, 

биссстиҥ партия-ла совет-башкару бу јаан учурлу керекти 

јылгыр иштеп бӱдӱрерине кичееп турганы бу мунда 

айдылган иш керектердеҥ кандый-да кижее јарт болып јат. 

Деремне-јуртта јуртап јаткан канча колхостордыҥ јоны, 

база јоктулар орто јаткандар бу – мал кӧптӧдӧ азраар керекке 

бар јок кӱч чыдалыбысты салып, оны јылгырлада иштеер 

керек, ончо јоктулар орто јаткандар, анчадала мал азрап 

турган бистиҥ Ойрот областыҥ јеринде, мал азраар 

колхосторыска биригип, колында турган малды 

колхостыҥ малына кожып, мал азраар колхостор ажыра, 

малды кородып ӧлтрӱп турачы кулак-байларды клас 

аайынча орды јок эдип јоголтор керек. 

 

Улу иштердиҥ планын бӱдӱрип аларына не керек. 



 

Бешјылдыктыҥ ӱчӱнчи јылында кӧстолгӧн иш 

керектерди јылгырлада капшагай бӱткӱлинче бӱдӱрип 

аларына, эҥозо мундый эп-арга керек: качан бастра ишмекчи 

клас албаты, ончо колхостыҥ јоны, ончо јоктулар орто 

јаткандар бар-јок бастра кӱч чыдалыбысты, арга-эбисти бу 

ишке салып, партияныҥ чике тӱс (генеральный) јол учун 

туружып турза, ол тужында бешјылдыктыҥ ӱчӱнчи јылында 

эжилеп тургускан ишти эжилӱ ӧйине јетирбей бӱдӱрип 

саларыс. 

Ол иш-керекке албаданары-да јок, ол бойы каран бӱдип 

калар деп, ондый сагышту кижилер бистиҥ партияныҥ 

ичинде-де бар, колхостыҥ јон улустарында-да бар, иш керек 

бойы каран бӱдип калар деген сагышту улустары-ла, кӱӱн 

кайрылы јоктоҥ олорлор-ла тартыжып, олордыҥ ондый 

каршу сагыштарын базар керек. 

Бистиҥ алдыста турган керек, бешјылдыктыҥ ӱчӱнчи 

јылында бӱдӱрер ишти јылгырлада бастразын бӱдӱрип алар 

керек болып јат, бу ишти тутадып крееледип саларга турган 

кулак байлардыҥ агыдулу кижилери-ле – оҥ јаар јайылган 

опортунистер-ле кӱӱн кайралы јоктоҥ тартыжып турар 

керек. 

Соцыализм ончо фронтко табарта базып капиталис-

бӱдӱӱлӱ немелерди јаба базып јок эдип бараткан тужында, 

бастра партия, бастра колхостыҥ јон бир сагышту бир јолду 

болып Ленинниҥ јолыбы-ла соцыализмди бӱдӱрип турар 

керек, оныҥ учун контрреволюция болгон Троцкийдаҥ 

арткан кижилериле – «сол јаны» јаар јайылгандарыла 

кайралы јоктоҥ тартыжып оны карынча јок болзын деп эдер 

керек. Бу ӧйинде эҥ јаман, эҥ коомой јеткерлӱ кылык-ла – оҥ 

јаар јайылган опортунистер-ле кайралы јоктоҥ тартыжып, 



олорды партияныҥ ичинеҥ чек урадып, не-ле иш керекте оҥ 

јаар јайылган опортунистарды торт јок эдер керек. 

Ишмекчи клас албаты-ла кол кӱчиле јаткан крестян 

албаты комунист партияга баштадып соцыализмды бӱдӱрип 

туруп, эки јара фронтко «сол јаны» јаар – јайылгандары-ла, 

оҥ јаны јаар – јайылгандары-ла кайрылы јоктоҥ тартыжып 

турганда, бистиҥ партияда-да, тегин-де јон улустарда ол 

керектердеҥ тыҥыда истешпей, ол «сол јаны» јаар – 

јайылгандарыла, база оҥ јаны јайылгандары-ла тартышпай, 

партияныҥ (генеральный) јол учун тартышпай оо јӧпсинип 

турар улус бар, эмезе партияныҥ чике тӱс (генеральный) јол 

учун колын кӧдӱрип оо јӧпсинип турар, ичинде саанаазы 

болзо, каран туйка, эткен ижи болзо, партияныҥ чике тӱс 

(генеральный) јолына удра каршу керек эдип турар, ондый 

кижилер эки јӱстӱлер болып јат. Онын учун бистер бу не-ле 

керекке јӧпсинип турачылар-ла, база эки јӱстӱлер-ле кайрал 

јоктоҥ тартыжып, оны илезине чыгарып, јок эдер керек. 

Соцыализм ончо фронтто јайылып, капиталист бӱдӱӱлӱ 

немелерди табарта базып јок турган тужында, клас јанынаҥ 

јеҥӱ-тартыш тыҥып турган тужында, бистиҥ јуртта арткан- 

калган капиталист-бӱдӱӱлӱ немелер, эскидеҥ - ӱӱренген 

профессор кижилер, учрежденияларда отурган бюрократ 

улустар, кулак-байлар там-ла калјуранып кор иш иштеп туру, 

оныҥ учун бастра ишмекчилер, колхостыҥ јоны, актив 

болгон јоктулар, орто јаткандар кор иш иштеечилерди таап 

алып илезине чыгарып алып, тын јок эдип базар керек. 

Деремне јуртта турган бастра јоктулар орто јаткандар бу 

иш керектеҥ бар јок арга кӱчиле иштеер керек, 

бешјылдыктыҥ ӱчӱнчи јылыныҥ планы ол тужында 

капшагай јылдыҥ иштелип бӱдип барар, качан бастра 

алдынаҥ јуртту јаткан јоктулар орто јаткандар нургулай 



јуртыла колхоско биригип, ол нургулай колхос ажыра кулак-

байларды клас јанынаҥ орды јок эдип јоголтып салар. 

Азыйдаҥ-да турган колхостордо, јаҥыдаҥ-да тӧзӧлип 

бӱдер колхостордо, неле иштеер ижин кӱчин аайлап 

башкарып салар керек, неле иштеер ижин кемјӱзин 

(нормазын) тургузып салар керек, неле ишти сдельный 

болып иштедер керек, иш иштеген кижи колхостыҥ кирелте 

јӧӧжӧнеҥ алыжып турар, иш иштебеген кижи неме албай 

турар. С.С.Р. Союзтыҥ VI-чи Советтердиҥ јуунында 

тургускан јӧпти ундубас керек «иш иштеген кижи курсакты 

ичер, иш иштебегени курсак ичпес». 

Бу планда айдылган иш керектер, ол тужында јылгыр 

бӱдер, качан бастра ишмекчилер бастра колхосто турган јон 

улустар, бастра арга кӱч чыдалыбысты бу ишке салып, бу иш 

керектерди мӧрӧй иш ажыра, ударный иш ажыра, удурлаш 

план ажыра, иштеген иштиҥ  кемјӱ (нормазын) катап кӧрӱп 

оны ӧрӧлӧдип турар иш ажыра, ол тужында бу планда 

айдылган канча тоолу кӧп јаан иш керектерди бис эжилеген 

ӧйине јетирбей, эжилеп тургускан тоодоҥ чик јок ажыра кӧп 

иштеп алып, С.С.Р. Союзтыҥ јуртында соцыализм 

бӱдӱрер экономиказыныҥ тӧзӧгӧзин тӧзӧп бӱдурип 

саларыс. 

